
Sumqayıt şəhərinin sənaye müəssisələrinin iqtisadi 

potensialının gücləndirilməsində investisiya amili 

Sənaye müəssisələrinin inkişafı istənilən ölkənin iqtisadi 

gücünün artırılması baxımından böyük önəm daşıyır. Bu sahə 

məhsul istehsalı ilə yanaşı, digər sahələrin də inkişafına təkan 

verərək real iqtisadiyyatın canlanmasına səbəb olur. Xüsusilə, 

emal sənayesi və yüksək texnologiyalı istehsal sahələrinin 

inkişafı ölkənin ixrac potensialını genişləndirir və onun 

beynəlxalq bazarlarda rəqabət qabiliyyətini yüksəldir. Bu 

inkişafın davamlı və sistemli şəkildə baş verməsi isə 

investisiyaların düzgün yönləndirilməsi və stimullaşdırılması 

ilə mümkün olur. 

 

Sənaye müəssisələrinin inkişafında investisiya fəaliyyəti əsas 

amillərdən biridir, çünki iqtisadi artım məhz bu vasitə ilə təmin 

edilir. Müəssisələrin sabit və səmərəli fəaliyyət göstərməsi 

onların investisiya baxımından cəlbediciliyini birbaşa artır.  

İnvestisiya cəlbediciliyi isə müəssisənin maliyyə dayanıqlığı, 

aktivlərdən istifadə effektivliyi və ödəmə qabiliyyəti kimi 

göstəriciləri əhatə edir və müxtəlif mənbələrdən vəsait cəlb 

etmə imkanını müəyyənləşdirir (Əhmədova və Qasımova, 

2020. s. 63).  

 

Sumqayıt şəhəri, Azərbaycanın əsas sənaye mərkəzlərindən 

biri olaraq, uzun illər ərzində ölkənin iqtisadi inkişafında 

önəmli rol oynamışdır. Bu şəhərin sənaye ənənələri ötən əsrin 

ortalarından başlayaraq formalaşmış və zaman keçdikcə 

regionun ağır və kimya sənayesinin əsas dayaqlarından birinə 

çevrilmişdir.  

 

Sovetlər Birliyi dövründə burada kimya və neftkimya sahələri 

üzrə komplekslər yaradılmış, şəhər güclü sənaye potensialına 

malik bir mərkəz kimi tanınmışdır. Həmin illərdə 

müəssisələrdə istehsal olunan məhsullar yüksək keyfiyyətə 

malik olmuş, yerli və xarici bazarlarda rəqabət qabiliyyəti ilə 

seçilmişdir. Bu gün də kompleksin bir sıra iri texnoloji 

qurğuları fəaliyyətini davam etdirir və müasir sənaye 

tələblərinə uyğun şəkildə işlədilir. Beləliklə, Sumqayıtın kimya 

və neftkimya sənayesi tarixi irsini qoruyur, ölkə 

iqtisadiyyatının vacib sahələrindən biri olaraq inkişafını 

sürdürür (Əliyev, 2017. s. 31). 

 

Müasir dövrdə Sumqayıtın iqtisadi gücünün artırılmasında əsas 

amillərdən biri investisiyalardır. Bu investisiyalar şəhərin 

sənaye müəssisələrinin yenilənməsi, rəqabət qabiliyyətinin 

yüksəldilməsi, texnoloji modernləşdirilməsi və ekoloji 

dayanıqlığın təmin olunması baxımından böyük önəm daşıyır. 

Sənaye obyektlərinə qoyulan investisiyalar onların iqtisadi 

imkanlarını müxtəlif istiqamətlərdə genişləndirir. Belə ki, 

maliyyə vəsaitləri vasitəsilə müəssisələr müasir texnologiyalar 

və avadanlıqlarla təchiz olunur, nəticədə istehsal gücü və 

məhsul keyfiyyəti yüksəlir. Bu isə təkcə məhsulların rəqabət 

qabiliyyətini artırmır, həmçinin, məhsul çeşidinin 

genişlənməsinə şərait yaradır. Sumqayıt şəhərinin sosial-

iqtisadi inkişafı məqsədilə yönəldilən investisiyaların həcmini 

təhlil edə bilərik. 

 

 

 
 

 

 

 

 

 

Şəkil 1 

Sumqayıt şəhərinin sosial-iqtisadi inkişafına yönəlik 

investisiyaların həcmi 

 

Mənbə: Azərbaycan Respublikası Dövlət Statistika Komitəsi. 

 

2021-ci ildən etibarən Sumqayıt şəhərinə sosial-iqtisadi inkişaf 

məqsədilə yönəldilən investisiyaların həcminin ardıcıl şəkildə 

azaldığını müşahidə etmək mümkündür. Ən yüksək həcm 

2020-ci ildə qeydə alınıb və bu göstərici 1690264,8 min AZN 

təşkil edib. Həmin il investisiyaların böyük bir hissəsi, yəni 

1527711,4 min AZN  və ya təxminən 90,4%-i əsasən tikinti-

quraşdırma işlərinə sərf olunub. 2024-cü ildə isə tikinti-

quraşdırma işlərinə ayrılan vəsait 308579,5 min AZN olub ki, 

bu da 2020-ci illə müqayisədə 1219131,9 min AZN və ya 

təxminən 5 dəfə azdır. Bu rəqəmlər şəhərin infrastrukturuna 

yönələn investisiyalarda kəskin azalmaya işarə edir. 

Şəkil 2  

Sumqayıt şəhərinin sosial-iqtisadi inkişafına yönəlik 

investisiyaların sahələr üzrə bölgüsü 

 

Mənbə: Azərbaycan Respublikası Dövlət Statistika Komitəsi. 

 

Sumqayıt şəhəri üzrə 2024-cü ildə əsas kapitala yönəlik 

investisiyaların paylanması göstərir ki, burada investisiya 

siyasətinin böyük hissəsi məhsul istehsalının inkişafına 

yönəldilib. Konkret olaraq, investisiyaların 62,6%-i məhsul 

istehsalına sərf olunması Şəhərin iqtisadiyyatının real 

sektoruna üstünlük verildiyini göstərir. Bu, sənaye istehsalının, 

emal və digər istehsal sahələrinin gücləndirilməsinə yönəlmiş 

strategiyanın mövcudluğunu ifadə edir. Xidmət sahələrinə 

ayrılan pay, yəni 9,9%, nisbi olaraq aşağıdır. Bu, xidmət 

sektorunun inkişafının hələ də məhsul istehsalına nisbətən 

daha az prioritetləndirildiyini göstərir. Lakin xidmət sektoruna 

investisiyaların mövcudluğu onun da şəhərin iqtisadiyyatındakı 

rolunun artmaqda olduğunu göstərir. Yaşayış evlərinin 

tikintisinə ayrılan 27,5% investisiya isə sosial yönümlü 

tədbirlərin mövcudluğunu vurğulayır. Bu göstərici əhalinin 

mənzil təminatı, infrastruktur və yaşayış standartlarının 

yaxşılaşdırılmasına diqqət yetirildiyini göstərir. 

İnvestisiya amili iqtisadi artımın təmin edilməsində önəmli rol 

oynayır və bu proses adətən innovasiya fəaliyyətinin 

yüksəlməsi ilə müşayiət olunur. Müəssisələrin innovativ 

inkişaf mərhələsində rəqabət mühitində mövcudluğunu 

qoruyub saxlaya bilməsi və dayanıqlı fəaliyyət göstərə bilməsi 

üçün innovasiya proseslərinin miqyasını artırması vacibdir. Bu 

məqsədlə, innovasiya fəaliyyətlərinin səmərəli idarə olunması 

üçün idarəetmə sistemlərinin təkmilləşdirilməsi və maliyyə 

tələb edən texnologiyalar bazarında rəqabətqabiliyyətli 

innovativ məhsulların təqdim olunması üçün məqsədli tədbirlər 

görülməlidir. Habelə, innovasiya fəaliyyətlərinin davamlılığını 

və effektivliyini təmin etməkdən ötrü dövlət dəstəyi alətlərinin 

bu sahədə tətbiqi genişləndirilməli, onların təsir dairəsi və real 

nəticəliliyi artırılmalıdır (Ələkbərov, 2025. s. 24). Bütün 

bunlar isə sənayenin investisiya cəlbediciliyindən birbaşa 

asılıdır. İnvestisiyalar vasitəsilə müəssisələr yeni məhsul və 

proseslərin yaradılmasına, tədqiqat və inkişaf layihələrinə, 

həmçinin rəqəmsal texnologiyaların tətbiqinə yönəlmiş 

fəaliyyətlər reallaşdıra bilir.  

 

Məlumdur ki, ətraf mühitin davamlılığının təmin olunmasında 

müasir dövrün tələblərinə uyğun innovativ texnologiyaların 

tətbiqi xüsusi önəm daşıyır. Sumqayıt şəhəri əvvəllər ekoloji 

problemlərlə tanınsa da, son illərdə reallaşdırılan investisiya 

layihələri bu vəziyyətin yaxşılaşmasına önəmli təsir 

göstərmişdir. Xüsusilə, təmizləmə və emal texnologiyalarına 

yatırılan vəsaitlər nəticəsində sənaye müəssisələrindən ətraf 

mühitə atılan tullantıların miqdarı azalmış, müəssisələrdə 

ekoloji məsuliyyət yanaşması güclənmişdir. 

 

İnnovasiyaların inkişaf etdirilməsində yalnız maliyyə resursları 

deyil, insan kapitalına edilən investisiyalar da böyük rol 

oynayır. Bu baxımdan, kadr hazırlığına yönəlmiş proqramlar, 

təlimlər və yerli universitetlərlə əməkdaşlıq əhəmiyyətli təsir 

göstərir. Sumqayıt Dövlət Universiteti və digər təhsil 

qurumları ilə sənaye müəssisələri arasında reallaşdırılan birgə 

layihələr gənc mütəxəssislərin müasir texnologiyalarla tanış 

olmasını təmin edir və gələcəkdə onların sənayedə tətbiqinə 

şərait yaradır.  

 

Sumqayıtda planlaşdırılan və reallaşdırılan investisiya 

layihələri arasında neft-kimya, polimer və metallurgiya 

sahələrinə yönələn böyük həcmli investisiyalar diqqəti cəlb 

edir. SOCAR Polimer, Azerfloat, Azertexnolayn və digər 

müəssisələrin fəaliyyəti göstərir ki, bu investisiyalar yalnız 

texnoloji yenilənməni təmin etməklə kifayətlənmir, həmçinin, 

yeni sənaye klasterlərinin yaranmasına da şərait yaradır. Bu 

klasterlər çərçivəsində müəssisələr arasında əməkdaşlıq 

əlaqələri möhkəmlənir, iqtisadi effektivlik artır və regional 

sənaye inteqrasiyası güclənir.  

 

İnvestisiyaların təsirini maksimuma çatdırmaq üçün dövlət 

tərəfindən davamlı dəstəyin təmin olunması vacibdir. Bu 

baxımdan, hüquqi və institusional çərçivənin 

təkmilləşdirilməsi, investorların hüquqlarının qorunması, yerli 

sahibkarlığın inkişafına yönəlmiş proqramların reallaşdırılması 

və bank-maliyyə sektorunun investisiyalaşdırma təşəbbüslərinə 

çevik yanaşması önəmli rol oynayır. Habelə, yerli kadrların 

peşəkarlığının artırılması və təhsil sisteminin sənaye 

tələblərinə uyğunlaşdırılması da investorlar üçün cəlbedici 

mühit yaradır. Bu yanaşmalar Sumqayıtın sənaye potensialının 

möhkəmlənməsində investisiyaların həlledici rolunu ortaya 

qoyur. Uğurlu investisiya yönləndirmələri şəhərin sənaye 

simasının modernləşməsinə, istehsal strukturunun daha çevik 

və rəqabətədavamlı olmasına imkan verir ki, bu da təkcə 

Sumqayıta deyil, ümumilikdə Azərbaycanın qeyri-neft 

sektorunun inkişafına və milli iqtisadiyyatın 

şaxələndirilməsinə mühüm töhfə verir. 

Rəqəmsal idarəetmə platformalarının iqtisadi 

təhlükəsizlik göstəricilərinə təsiri 

 

Lalə Vəliyeva1* , Turan Şirinov2  

 

Açar sözlər: rəqəmsal idarəetmə, iqtisadi təhlükəsizlik, 

kibertəhlükəsizlik, rəqəmsal transformasiya, innovasiya 

infrastrukturu 

Keywords: digital management, economic security, 

cybersecurity, digital transformation, innovation infrastructure 

 

Müasir dövrdə qlobal iqtisadi münasibətlərin sürətlə 

dəyişməsi, rəqəmsallaşmanın geniş vüsət alması və 

informasiya texnologiyalarının bütün sahələrə nüfuz etməsi 

iqtisadi təhlükəsizlik anlayışının mahiyyətini daha da 

aktuallaşdırmışdır. Ənənəvi idarəetmə mexanizmlərinin 

rəqəmsal idarəetmə platformaları ilə əvəz olunması dövlətlərin, 

müəssisələrin və bütövlükdə iqtisadi sistemlərin fəaliyyətində 

yeni mərhələnin formalaşmasına səbəb olmuşdur. Rəqəmsal 

texnologiyalar iqtisadi fəaliyyətin sürətləndirilməsi, risklərin 

azaldılması və resurslardan daha səmərəli istifadə olunması 

baxımından mühüm üstünlüklər yaratsa da, eyni zamanda yeni 

təhlükələr və çağırışlar da meydana gətirmişdir. İqtisadi 

təhlükəsizlik dövlətin və müəssisələrin iqtisadi maraqlarının 

qorunması, davamlı inkişafın təmin olunması, daxili və xarici 

risklərə qarşı dayanıqlığın artırılması ilə xarakterizə olunur. 

Müasir şəraitdə iqtisadi təhlükəsizlik yalnız maliyyə sabitliyi 

ilə məhdudlaşmır.  

__________________ 
 
1Sumqayıt Dövlət Universiteti, iqtisad üzrə fəlsəfə doktoru, Sumqayıt, Azərbaycan 
2Sumqayıt Dövlət Universiteti, bakalavr , Sumqayıt, Azərbaycan 
*Məsul müəllif. E-poçt: lala.valiyeva@sdu.edu.az

Buraya informasiya təhlükəsizliyi, kibertəhlükəsizlik, texnoloji 

müstəqillik, rəqəmsal infrastrukturun etibarlılığı, innovasiya 

potensialı və strateji resursların qorunması kimi mühüm 

komponentlər də daxildir. Rəqəmsal idarəetmə platformaları 

məhz bu istiqamətlər üzrə yeni imkanlar yaratmaqla yanaşı, 

müəyyən risklərin yaranmasına da səbəb olur. Son illərdə 

dövlət idarəçiliyində və korporativ sektorda ERP sistemləri, 

CRM platformaları, bulud texnologiyaları, süni intellekt 

alqoritmləri və elektron hökumət platformalarının tətbiqi geniş 

yayılmışdır. Bu texnologiyalar idarəetmə qərarlarının 

operativliyini artırır, insan amilindən yaranan səhvləri azaldır, 

məlumat axınlarının daha şəffaf şəkildə idarə olunmasına şərait 

yaradır və strateji qərarların qəbulunda analitik dəstəyi 

gücləndirir.  

 

Rəqəmsal platformaların iqtisadi təhlükəsizliyə təsiri xüsusilə 

maliyyə sektorunda daha qabarıq şəkildə müşahidə olunur. 

Elektron bankçılıq sistemləri, rəqəmsal ödəniş texnologiyaları 

və blokçeyn əsaslı əməliyyat mexanizmləri maliyyə 

əməliyyatlarının sürətini artırmış, şəffaflığı gücləndirmiş və 

əməliyyat xərclərini azaltmışdır. Bununla yanaşı, 

kibercinayətkarlıq, məlumat sızmaları və rəqəmsal fırıldaqçılıq 

halları iqtisadi təhlükəsizlik üçün ciddi təhdidlər yaratmışdır 

(Demertzis, 2022). 

 

Rəqəmsal idarəetmə sistemlərinin iqtisadi təhlükəsizlik 

göstəricilərinə təsiri sənaye sektorunda da özünü aydın şəkildə 

göstərir. Müəssisələrdə tətbiq olunan avtomatlaşdırılmış 

idarəetmə sistemləri istehsal proseslərinin fasiləsizliyini təmin 

edir, resurslardan istifadəni optimallaşdırır və risklərin operativ 

idarə edilməsinə imkan yaradır. Xüsusilə enerji, nəqliyyat, 

logistika və neft-kimya sənayesində rəqəmsal monitorinq 

sistemləri iqtisadi itkilərin qarşısının alınmasında mühüm rol 

oynayır (Mamontova, 2022).  

Müasir dövrdə iqtisadi təhlükəsizliyin əsas göstəricilərindən 

biri informasiya təhlükəsizliyidir. Rəqəmsal platformaların 

tətbiqi ilə böyük həcmdə məlumatların emalı və saxlanılması 

prosesi sürətlənmişdir. Lakin bu məlumatların qorunması və 

məxfiliyinin təmin edilməsi xüsusi əhəmiyyət kəsb edir. 

İnformasiya resurslarının itirilməsi və ya kənar müdaxilələr 

nəticəsində iqtisadi subyektlərin fəaliyyətində ciddi problemlər 

yarana bilər. Bu baxımdan kibertəhlükəsizlik strategiyalarının 

hazırlanması və rəqəmsal təhlükəsizlik standartlarının tətbiqi 

vacib hesab olunur. Dünya təcrübəsi göstərir ki, rəqəmsal 

idarəetmə platformalarının tətbiqində inkişaf etmiş ölkələr 

daha yüksək iqtisadi təhlükəsizlik göstəricilərinə malikdirlər. 

ABŞ, Almaniya, Yaponiya, Cənubi Koreya və Sinqapur kimi 

ölkələr rəqəmsal iqtisadiyyatın inkişafı ilə yanaşı 

kibertəhlükəsizlik sistemlərinin gücləndirilməsinə də ciddi 

investisiyalar yönəltmişlər. Bu ölkələrdə elektron hökumət 

sistemləri, rəqəmsal maliyyə platformaları və innovasiya 

infrastrukturu iqtisadi təhlükəsizliyin təmin edilməsində əsas 

alətlərdən biri kimi çıxış edir (Schmitt, 2024). 

 

Azərbaycan iqtisadiyyatında da rəqəmsal transformasiya 

prosesləri son illərdə sürətlənmişdir. Elektron hökumət 

xidmətlərinin genişləndirilməsi, rəqəmsal ödəniş sistemlərinin 

inkişafı, ASAN xidmət modelinin tətbiqi və rəqəmsal 

idarəetmə platformalarının dövlət qurumlarında istifadəsi 

iqtisadi idarəetmənin səmərəliliyini artırmışdır. Bununla 

yanaşı, rəqəmsal təhlükəsizlik sahəsində yeni çağırışların 

meydana çıxması bu istiqamətdə davamlı tədbirlərin həyata 

keçirilməsini zəruri etmişdir. Rəqəmsal idarəetmə 

platformaları iqtisadi təhlükəsizlik göstəricilərinə həm müsbət, 

həm də mənfi təsir göstərir. Müsbət təsirlər sırasında operativ 

idarəetmə, şəffaflıq, məlumatların analitik emalı, risklərin 

azaldılması və resursların optimallaşdırılması xüsusi yer tutur. 

Mənfi təsirlər isə əsasən kibertəhdidlər, texnoloji asılılıq, 

məlumat sızmaları və rəqəmsal infrastrukturun xarici təsirlərə 

həssaslığı ilə bağlıdır.  

 

Mövzunun aktuallığı həm nəzəri, həm də praktiki baxımdan 

yüksəkdir. Müasir iqtisadi sistemlərdə rəqəmsal platformaların 

tətbiqi genişləndikcə iqtisadi təhlükəsizliyin yeni 

mexanizmlərinin formalaşdırılması zərurəti yaranır. Xüsusilə 

qlobal iqtisadi böhranlar, pandemiyalar və geosiyasi risklər 

fonunda rəqəmsal idarəetmənin dayanıqlılıq imkanları daha da 

ön plana çıxır. Bu baxımdan rəqəmsal idarəetmə 

platformalarının iqtisadi təhlükəsizlik göstəricilərinə təsirinin 

kompleks şəkildə öyrənilməsi müasir iqtisadi elmin mühüm 

istiqamətlərindən biri hesab olunur. 

 

Tədqiqat işində rəqəmsal idarəetmə platformalarının iqtisadi 

təhlükəsizlik göstəricilərinə təsirinin öyrənilməsi məqsədilə 

sistemli yanaşma, müqayisəli təhlil, statistik analiz və analitik 

qiymətləndirmə metodlarından istifadə olunmuşdur.               

Müqayisəli təhlil metodu vasitəsilə müxtəlif ölkələrin rəqəmsal 

idarəetmə təcrübələri araşdırılmışdır. ABŞ, Almaniya, 

Yaponiya, Çin, Estoniya və Cənubi Koreya kimi ölkələrin 

rəqəmsal iqtisadiyyat strategiyaları müqayisəli şəkildə 

qiymətləndirilmişdir. Bu təhlillər nəticəsində müəyyən 

olunmuşdur ki, rəqəmsal platformaların iqtisadi təhlükəsizliyə 

təsiri ölkələrin texnoloji inkişaf səviyyəsindən, 

kibertəhlükəsizlik infrastrukturundan və dövlət siyasətindən 

birbaşa asılıdır (Figueredo & Omlin, 2023). 

 

Statistik analiz metodu vasitəsilə beynəlxalq təşkilatların 

hesabatlarından istifadə edilmişdir. Dünya Bankının, 

Beynəlxalq Valyuta Fondunun, Dünya İqtisadi Forumunun və 

BMT-nin rəqəmsal inkişaf indeksləri əsasında iqtisadi 

təhlükəsizlik göstəriciləri təhlil olunmuşdur. İnternet istifadə 

səviyyəsi, elektron hökumət inkişaf indeksi, kibertəhlükəsizlik 

göstəriciləri, rəqəmsal maliyyə xidmətlərinin yayılması və 

innovasiya indeksləri iqtisadi təhlükəsizliyin 

qiymətləndirilməsində əsas indikatorlar kimi götürülmüşdür. 

Tədqiqatın empirik bazasını dövlət qurumlarının və iri 

müəssisələrin rəqəmsal idarəetmə təcrübələri təşkil etmişdir. 

Azərbaycan Respublikasında elektron hökumət sistemləri, 

ASAN xidmət modeli, rəqəmsal ödəniş infrastrukturu və 

elektron vergi platformaları iqtisadi təhlükəsizlik baxımından 

qiymətləndirilmişdir. Təhlillər göstərmişdir ki, rəqəmsal 

xidmətlərin tətbiqi iqtisadi idarəetmədə operativliyi artırmış və 

büdcə daxilolmalarının şəffaflığını gücləndirmişdir. 

 

Tədqiqat zamanı müşahidə metodu da tətbiq edilmişdir. Müasir 

müəssisələrdə istifadə olunan rəqəmsal monitorinq sistemləri, 

avtomatlaşdırılmış istehsal platformaları və analitik proqram 

təminatlarının fəaliyyəti nəzərdən keçirilmişdir. Xüsusilə 

logistika və nəqliyyat sektorunda rəqəmsal idarəetmənin 

risklərin azaldılmasında mühüm rol oynadığı müəyyən 

edilmişdir. Aparılmış tədqiqat göstərir ki, rəqəmsal idarəetmə 

platformaları müasir iqtisadi təhlükəsizlik sisteminin 

formalaşmasında mühüm rol oynayır. Rəqəmsal 

transformasiya iqtisadi proseslərin sürətlənməsinə, idarəetmə 

mexanizmlərinin optimallaşdırılmasına və resurslardan 

istifadənin səmərəliliyinin artırılmasına mühüm təsir göstərir.  

 

Tədqiqat nəticələri göstərir ki, inkişaf etmiş ölkələr rəqəmsal 

idarəetmə platformalarının tətbiqi ilə iqtisadi təhlükəsizlik 

göstəricilərini daha yüksək səviyyəyə çatdırmışlar. Bu 

ölkələrdə innovasiya infrastrukturu, rəqəmsal təhlükəsizlik 

sistemləri və elektron hökumət mexanizmləri iqtisadi 

dayanıqlığın əsas elementləri kimi çıxış edir. Azərbaycan 

iqtisadiyyatında rəqəmsal idarəetmə sistemlərinin tətbiqi 

iqtisadi təhlükəsizliyin gücləndirilməsi baxımından mühüm 

nəticələr vermişdir. Elektron xidmətlərin inkişafı idarəetmədə 

şəffaflığı artırmış, korrupsiya risklərini azaltmış və dövlət 

xidmətlərinin əlçatanlığını genişləndirmişdir. 

 

Ümumilikdə belə nəticəyə gəlmək olar ki, rəqəmsal idarəetmə 

platformaları iqtisadi təhlükəsizliyin təmin edilməsində strateji 

əhəmiyyətə malikdir. Gələcək dövrdə rəqəmsal 

texnologiyaların inkişafı ilə iqtisadi təhlükəsizlik anlayışının 

daha da genişlənəcəyi və yeni təhlükəsizlik mexanizmlərinin 

formalaşacağı gözlənilir. Bu səbəbdən dövlətlər və müəssisələr 

rəqəmsal transformasiya proseslərini təhlükəsizlik prinsipləri 

əsasında həyata keçirməli, innovasiya ilə təhlükəsizlik arasında 

balans yaratmalıdırlar.  

Dünya aqrar iqtisadiyyatının transformasiyası 

istiqamətində aqrar-sənaye komplekslərində multi-

sektorlu bioenergetik dekarbonozasiyanın tətbiqi 

məsələləri 
 

Şəfiqə Məmmədova1* , Xaqani Həbibzadə2  

 
Açar sözlər: bioenergetik transfer, dekarbonizasiya, “EkoAz” 

ekosistemi, bioçar, piroliz, karbon seqvestrasiyası, yaşıl 

iqtisadiyyat 

ecosystem, biochar, pyrolysis, carbon sequestration, green 

economy 
 
Təqdim olunan araşdırmada yaşıl iqtisadiyyatın tətbiqi 

problemlərindən çıxış edərək (Məmmədova və Həbibzadə, 

2025) Azərbaycanın aqrar-sənaye potensialının 

dekarbonizasiya strategiyaları çərçivəsində bioenergetik 

dövriyyəyə cəlb edilməsi,  məsələləri tədqiq olunur. Tədqiq 

olunan məsələ və aşağıda verilən təkliflər təkcə ölkə 

miqyasında əhəmiyyətli deyil, həm də dünya iqtisadiyyatının 

aqrar-sənaye kompleksində köklü transformasiyaya imkan 

yaradır. Azərbaycanda təkcə pambıqçılıq sektorunda yaranan 

illik 600 min tonluq biokütlə resursunun və digər aqrar-meşə 

tullantılarının “EkoAz” ekosistemi (Ajdakan, EkoKombi, 

EkoBioEnerjatorAz) vasitəsilə emalı nəticəsində əldə olunan 

iqtisadi və ekoloji dividendlər qarşıya qoyulan problemlərin 

həllinə geniş imkanlar açır və bütün bu məsələlər tədqiqatda 

analiz edilir.  

__________________ 

Tədqiq olunan məsələ ölkə üzrə milyardlarla kubmetr təbii 

qazın əvəzlənməsi və milyonlarla ton bioçar (bio-char) 

istehsalı vasitəsilə torpaqların regenerasiyası və "Carbon 

Removal" (Karbonun kənarlaşdırılması) imkanlarını elmi-

praktiki cəhətdən əsaslandırır (Novoselov, 2012). 

 

Müasir dövrdə qlobal iqlim dəyişikliyi ilə mübarizə və "sıfır 

emissiya" hədəfləri aqrar-sənaye sektorunda köklü texnoloji 

transformasiyanı zəruri edir. Azərbaycanın zəngin aqrar 

resursları, xüsusilə pambıqçılıq, taxılçılıq və meşə təsərrüfatı 

çıxışları bioenergetik dövriyyə üçün nəhəng potensial təşkil 

edir. Lakin bu resursların ənənəvi metodlarla idarə olunması 

həm enerji itkisinə, həm də əlavə karbon emissiyasına səbəb 

olur. Qarşıya qoyulan problemlərin həlli istiqamətlərini 

aşağıdakı kimi qeyd etmək olar: 

 

1. Aqrar biokütlənin enerji potensialının 

qiymətləndirilməsi. 

Azərbaycanda illik pambıq istehsalı zəncirində yaranan 600 

min tonluq biokütlə, habelə digər bitki və meşə qalıqları 

ölkənin enerji təhlükəsizliyi üçün strateji xammaldır. Bu halda 

əldə oluna biləcək üstünlüklər və əhəmiyyətli iqtisadi 

səmərəliklər təbii qazın əvəzlənməsi aqrar sektorun enerji 

müstəqilliyi ilə  bağlıdır:  

 

Qaz əvəzləməsi: Bu həcmdə biokütlənin yüksək texnoloji 

piroliz üsulu ilə emalı ölkə üzrə daxili istifadədə bir neçə 

milyard kubmetr təbii qazın əvəzlənməsinə şərait yaradır. Bu, 

həm daxili iqtisadi səmərəlilik, həm də təbii qazın ixrac 

potensialının artırılması deməkdir. 

Enerji müstəqilliyi: Aqrar müəssisələrin kənardan enerji 

asılılığının sıfırlanmasına yaranan  potensial şərait və imkanlar 

onların özlərini enerji sektorundan asılılığını aradan qaldırır. 

Bu həm də ölkə üzrə enerji sektorunda əhəmiyyətli qənaətdir.   

2. EkoAz ekotexnoloji ekosisteminin rolu və iqtisadi 

əhəmiyyəti: Müəlliflər  tərəfindən  təklif olunan və işlənib 

hazırlanmış aşağıda adları qeyd olunan texnoloji həllər 

kompleksi biokütlənin tam dekarbonizasiyasını təmin edir: 

Ajdakan və EkoBioEnerjatorAz: Avtonom generasiya 

sistemləri olaraq biokütləni yüksək temperaturlu piroliz 

prosesindən keçirərək istilik və elektrik enerjisinə çevirir. 

EkoKombi və EkoFiltratorAz: Bu sistemlər istehsalat 

prosesində yaranan tüstü və qoxu qazlarını "Reverse Flame" 

(tərs alov) texnologiyası ilə tam neytrallaşdıraraq sıfır emissiya 

mühiti yaradır. 

 

3. Bioçar istehsalı və strateji torpaq islahatları: 

Prosesin ən mühüm çıxış məhsulu olan Bioçar (Biokömür) 

həm Azərbaycanın kənd təsərrüfatında, həm də dünya 

iqtisadiyyatının aqrar - sənaye  kompleksində inqilabi 

dəyişikliklərə yol aça bilər: 

 

Torpaq regenerasiyası: Milyonlarla ton bioçarın hər il yüz 

minlərlə hektar şoran və ya yararsız sahələrə verilməsi torpağın 

strukturunu bərpa edir, rütubəti saxlayır (suya qənaət) və 

məhsuldarlığı 30-40% artırır.  

 

Karbon seqvestrasiyası: Bioçar atmosferdən udulmuş karbonu 

torpaqda stabil formada sabitləyir. Bu, ölkəyə beynəlxalq 

bazarlarda "Karbon Kreditləri" üzrə yüksək dividendlər 

qazanmaq imkanı verir.  

 

Qeyd etmək lazımdır ki, aqrar-sənaye 

komplekslərində  bioenergetik transformasiya və karbon 

sekvestrasiyası mövzusu üzrə son elmi baxışlar texnoloji 

inteqrasiyanın, biotexnologiyanın və idarəetmə sistemlərinin 

birləşdirilməsinin vacibliyini vurğulayır. Alimlər hesab edirlər 

ki, aqrar-sənaye parklarında iqlim neytrallığına nail olmaq 

üçün sənaye simbiozu, məlumat idarəçiliyi və karbon tutma 

texnologiyalarının koordinasiyalı tətbiqi zəruridir (mdpi.com). 

Aqrar-sənaye komplekslərində çoxsektorlu dekarbonizasiya 

üçün alimlər aşağıdakı strateji addımları əsas hesab edirlər: 

İnteqrasiya olunmuş informasiya və idarəetmə 

infrastrukturunun qurulması; Bioenerji və karbon tutma 

texnologiyalarının sinerji əsaslı tətbiqi; Tənzimləyici 

mexanizmlərin və bazar təşviqlərinin uyğunlaşdırılması; 

Regional bioekosistem və klaster modellərinin inkişafı ilə 

texnologiyanın yerliləşdirilməsi. 
 

Aqrar-sənaye komplekslərində bioenergetik transferin tətbiqi  

dünya üzrə  COP  proqramlarının məqsədlərinə uyğun olaraq, 

Azərbaycanın "Yaşıl artım" strategiyasının mərkəzi sütunu ola 

bilər . “EkoAz“ texnoloji platforması vasitəsilə tullantıların 

yüksək dəyərli enerji və materiallara (bioçar, qrafen, bio-

hidrogen) çevrilməsi həm iqtisadi, həm ekoloji, həm də sosial 

zəncirvari yüksəlişə gətirib çıxaracaqdır. "EkoAz" modeli yerli 

kənd təsərrüfatı tullantılarını qlobal yüksək texnologiyalı 

aktivə çevirən sirkulyar iqtisadiyyat üçün bir plan rolunu 

oynayır, beləliklə də regional iqtisadi artımı planetar 

davamlılıq məqsədləri ilə uyğunlaşdırır. "EkoAz" modeli 

yüksək texnologiyalı material təminatı ilə yanaşı, Karbon 

Xaricetmə Sertifikatlarının (CORC) monetizasiyası üçün 

əlverişli yol təklif edir. Bu model ölkəmizi regionun "Yaşıl 

Texnologiya Mərkəzinə" çevirmək gücündədir. 

In the contemporary management paradigm, the tourism sector 

functions as a pivotal driver of regional development, 

economic diversification, and social integration. This study 

provides a scientific substantiation of the sustainable 

development of Karabakh and East Zangazur within the 

context of a synthesis between modern economic challenges 

and moral-ethical principles (Quliyev, 2023). Analyzing the 

century-long economic landscape of the region, this work 

presents the succession of socio-cultural heritage and religious-

ethical values as the fundamental basis for the formulation of 

modern tourism strategies (Səmədzadə, 2022). Theoretical and 

Methodological Foundations of Islamic Ethics in establishing 

tourism diversification strategies within the Karabakh 

Economic Region: In the contemporary management system, 

the diversification of tourism is regarded as a vital strategic 

direction for ensuring regional economic stability and 

enhancing social welfare. 

The Decree of the President of the Republic of Azerbaijan on 

the approval of the "I State Program on the Great Return to the 

Liberated Territories of the Republic of Azerbaijan" 

establishes the strategic framework for the region's economic 

reintegration by integrating the restoration of tourism 

infrastructure with the revival of national and spiritual values 

(President of the Republic of Azerbaijan, 2022). Furthermore, 

the Decree of the President of the Republic of Azerbaijan on 

"Certain measures to accelerate economic development in the 

territories liberated from occupation," as a legal instrument 

promoting economic liberalization, provides the essential 

institutional environment for the development of ethical 

entrepreneurship models and alternative service sectors within 

the tourism industry (President of the Republic of Azerbaijan, 

2021). 

 

The Karabakh Economic Region, as a socio-economic space 

undergoing restructuring in the post-conflict phase, possesses 

extensive potential for creating a multifaceted tourism model 

through its rich natural resources, historical-cultural heritage, 

and religious values. Specifically, the development of the halal 

tourism concept, along with forming an appropriate service 

environment for Muslim tourists, influences the expansion of 

the tourism market. Thus, the principles of permissibility 

(halal), integrity, and environmental responsibility advocated 

by the Holy Quran form the supreme value system of the 

ethical diversification strategy in regulating the spiritual 

aspects of tourism activities in Karabakh (Holy Quran, Al-

Baqarah 2:168). 

 

Fundamental Principles of Islamic Ethics in establishing 

tourism diversification strategies within the karabakh 

economic region. In the modern management system, the 

formation of diversification strategies in the tourism and 

economic activity sectors of the Karabakh Economic Region is 

not limited solely to economic efficiency and market logic; it 

also requires an approach integrated with a system of 

normative-ethical values. The specific socio-economic and 

cultural environment of the Karabakh Economic Region 

renders the application of these principles even more pertinent. 

In this context, the core principles can be summarized as 

follows: The Principle of Justice: The assurance of social 

justice in the allocation of tourism resources and the provision 

of services, the protection of the rights of local communities, 

and the balanced distribution of economic benefits are among 

the fundamental requirements of Islamic Ethics. 

 

The Principle of Moral Responsibility: This involves the 

formation of responsible behavior at both individual and 

institutional levels in tourism activities, alongside the 

fulfillment of obligations toward society and cultural heritage. 

Thus, the theoretical-methodological foundations of Islamic 

Ethics in establishing tourism diversification strategies in the 

Karabakh Economic Region are characterized as a complex 

approach ensuring the mutual unity of economic efficiency and 

spiritual values. The integration of these principles into 

tourism policy can significantly contribute to the formation of 

a sustainable development model for the region, the 

enhancement of social welfare, and the preservation of 

national-cultural heritage. Fundamental Methods of Islamic 

Ethics in establishing tourism diversification strategies within 

the karabakh economic region. These methods function as a 

complex management mechanism that serves the establishment 

of a sustainable tourism model, the enhancement of social 

welfare, and the preservation of cultural heritage in the region. 

 

The Ethical Management Method: This method entails making 

decisions in tourism activities based on the principles of 

integrity, transparency, and responsibility, thereby 

strengthening institutional trust in management. 

The Social Inclusivity Method: This approach ensures the 

active involvement of the local population in tourism 

processes, the increase of employment, and the balanced 

distribution of tourism revenues among various social groups. 

The Sustainable Development Method: Grounded in 

maintaining a balance between economic, social, and 

environmental interests, this method ensures the long-term 

utilization of natural resources. 

 

The Halal Tourism Method: This approach involves organizing 

tourism services in accordance with religious and ethical 

norms, providing halal food supplies, and creating an 

appropriate service environment for Muslim tourists. The 

Cultural Heritage Preservation Method: This method serves the 

authentic preservation of historical monuments, religious sites, 

and national-spiritual values, ensuring their correct 

presentation within tourism activities. Consequently, the 

aforementioned methods provide a methodological basis for 

forming tourism diversification strategies in the Karabakh 

Economic Region on ethical and sustainable foundations, 

contributing significantly to the region's long-term socio-

economic development. Directions for the application of 

islamic ethics in establishing tourism diversification strategies 

within the Karabakh Economic Region. In the contemporary 

management system, the directions for applying Islamic ethics 

in establishing tourism diversification strategies within the 

Karabakh Economic Region primarily consist of the following: 

The First Direction: One of the core application areas of 

Islamic ethics in forming diversification strategies in the 

Karabakh Economic Region is the development of the halal 

tourism model. Providing halal food services, accommodation 

facilities aligned with religious guidelines, and prayer 

opportunities enhances the region's attractiveness to Muslim 

tourists and strengthens its competitiveness in the international 

tourism market. The Second Direction: The development of 

religious tourism is considered a vital direction for the 

application of Islamic ethics. The restoration of mosques, 

shrines, and other religious monuments located in the 

Karabakh territory facilitates both the preservation of cultural 

heritage and an increase in tourist flow. 

 

The Third Direction: The promotion of family-oriented 

tourism is regarded as the application of the high value placed 

on the family institution within Islamic Ethics to the tourism 

sector. In the modern management system, the possibilities for 

forming tourism services and the conditions created for 

business entities in the development of diversification 

strategies for the Karabakh economic region have been 

researched and analyzed. To refine the application of Islamic 

ethics in establishing tourism diversification strategies within 

the Karabakh economic region under the modern management 

system, it is appropriate to consider the following conclusions: 

Implementation of Ethical Management: The application of 

management principles based on Islamic ethics in the tourism 

sector facilitates the improvement of service quality, enhances 

tourist satisfaction, and fosters a reliable tourism environment. 

Principles of integrity, social responsibility, and hospitality 

strengthen institutional trust in tourism relations. Halal 

Tourism Model: Within the framework of tourism 

diversification, the application of the halal tourism model 

enables an increase in the flow of Muslim tourists to the region 

and the formation of new tourism markets. Implementing halal 

service standards can strengthen the region's position in the 

international Islamic tourism market. To enhance the 

integration of Islamic ethics into the tourism diversification 

strategies of the Karabakh economic region, the 

implementation of the following proposals is recommended: 

Development of a Regional Management Model: It should be 

considered appropriate to develop a regional tourism 

management model based on Islamic ethics to implement 

diversification strategies more effectively. This model should 

be grounded in the principles of social responsibility, fair 

governance, and the preservation of moral values. 

Infrastructure and Certification: It is recommended to create 

halal tourism infrastructure and implement a certification 

system in accordance with international standards. This 

approach can contribute significantly to the development of 

Karabakh as an attractive tourism destination for Muslim 

travelers. 

Şərabçılıq aqrar-sənaye kompleksinin mühüm sahələrindən biri 

olmaqla yanaşı, kənd təsərrüfatı məhsullarının emalı 

nəticəsində böyük həcmdə tullantılar yaradan istehsal 

sahələrindən hesab olunur. Üzümün emalı prosesində əsas 

məhsul olan şərabla yanaşı, cecə, daraq, çəyirdək və müxtəlif 

üzvi qalıqlar əmələ gəlir. Ənənəvi istehsal şəraitində bu 

tullantılar ətraf mühit üçün müəyyən ekoloji problemlər 

yaradır, torpağın və su ehtiyatlarının çirklənməsinə səbəb ola 

bilir (Jackson, 2020). Müasir dövrdə davamlı inkişaf 

prinsiplərinin tətbiqi və dairəvi iqtisadiyyat konsepsiyasının 

geniş yayılması şərab istehsalında tullantısız texnologiyaların 

tətbiqini aktuallaşdırmışdır. Tullantısız texnologiyalar istehsal 

prosesində yaranan əlavə məhsulların və tullantıların yenidən 

emal olunaraq iqtisadi dəyərə malik məhsullara çevrilməsini 

nəzərdə tutur (OIV, 2024). Bu yanaşma həm ekoloji yükün 

azaldılmasına, həm də müəssisələrin gəlirliliyinin artırılmasına 

imkan verir. 

Materiallar və metodlar 

Tədqiqat zamanı şərab istehsalında yaranan əsas tullantı 

növləri və onların təkrar emal istiqamətləri üzrə elmi 

ədəbiyyatlar, beynəlxalq təşkilatların hesabatları və müasir 

texnoloji həllər təhlil edilmişdir. Əldə olunan məlumatlar 

sistemləşdirilərək tullantısız texnologiyaların nəzəri və praktik 

əsasları araşdırılmışdır. Şərab istehsalında yaranan tullantıların 

ən böyük hissəsini üzüm cecəsi təşkil edir. Üzüm cecəsi qabıq, 

çəyirdək və sellüloz qalıqlarından ibarət olub, ümumi emal 

olunan üzüm kütləsinin 20–30%-ni təşkil edə bilər (Ribéreau-

Gayon et al., 2021). Cecənin tərkibində polifenollar, 

antioksidantlar, pektin maddələri və yağlar olduğundan onun 

sənaye əhəmiyyəti yüksəkdir. 

 

Müasir tullantısız texnologiyalarda üzüm cecəsindən müxtəlif 

istiqamətlərdə istifadə olunur. İlk növbədə, cecədən bioaktiv 

maddələrin ekstraksiyası həyata keçirilir. Polifenollar və 

resveratrol kimi birləşmələr qida, əczaçılıq və kosmetika 

sənayesində geniş tətbiq edilir. Tədqiqatlar göstərir ki, üzüm 

tullantıları təbii antioksidant mənbəyi kimi yüksək iqtisadi 

potensiala malikdir (Teixeira et al., 2014). 

 

Üzüm çəyirdəklərinin emalı da tullantısız istehsalın mühüm 

istiqamətlərindəndir. Çəyirdəklərdən alınan yağ yüksək bioloji 

dəyərə malik olmaqla qida sənayesində və kosmetik 

məhsulların istehsalında istifadə edilir. Bundan əlavə, 

çəyirdəklərdən alınan ekstraktlar funksional qida məhsullarının 

hazırlanmasında tətbiq olunur. 

 

Şərabçılıq müəssisələrində yaranan üzvi tullantıların 

kompostlaşdırılması da geniş yayılmış üsullardan biridir. 

Kompost istehsalı nəticəsində əldə olunan üzvi gübrələr üzüm 

bağlarında istifadə edilərək torpağın münbitliyini artırır və 

mineral gübrələrə olan tələbatı azaldır (Kərimov, 2021). 

Beləliklə, istehsal dövrü qapalı sistem şəklində fəaliyyət 

göstərir. 

 

Enerji istehsalı tullantısız texnologiyaların digər mühüm 

istiqamətidir. Üzvi tullantıların anaerob qıcqırdılması 

nəticəsində biqaz əldə olunur. Biqaz müəssisənin enerji 

ehtiyaclarının müəyyən hissəsini ödəyə bilir və fosil 

yanacaqlardan asılılığı azaldır. Bu texnologiya həm iqtisadi, 

həm də ekoloji baxımdan səmərəli hesab edilir (Bustamante et 

al., 2008). 

 

Şərab istehsalında yaranan çirkab sular da xüsusi diqqət tələb 

edir. Müasir müəssisələrdə bioloji təmizləmə sistemləri tətbiq 

olunaraq suyun təkrar istifadəsi təmin edilir. Bu yanaşma su 

sərfiyyatını azaltmaqla yanaşı, ətraf mühitə atılan çirkab 

suların həcmini də minimuma endirir. 

 

Cədvəl 1 

Şərab istehsalında əsas tullantılar və onların istifadə 

istiqamətləri  
 

Tullantı növü Təkrar emal istiqaməti Əldə olunan məhsul 

Üzüm cecəsi Ekstraksiya Polifenollar, pektin 

Üzüm çəyirdəyi Yağ istehsalı Çəyirdək yağı 

Üzüm darağı Kompostlaşdırma Üzvi gübrə 

Üzvi qalıqlar Anaerob qıcqırma Biqaz 

Çirkab sular Bioloji təmizləmə Təkrar istifadə olunan su 

 

Mənbə: Bustamante et al., 2008; FAO, 2022 məlumatları 

əsasında müəllif tərəfindən  tərtib edilmişdir.  

 

Praktik təcrübə göstərir ki, tullantısız texnologiyaların tətbiqi 

müəssisələrin iqtisadi göstəricilərini yaxşılaşdırır. Beynəlxalq 

təcrübədə İtaliya, İspaniya və Fransa kimi aparıcı şərab 

istehsalçısı ölkələrdə üzüm tullantılarının 90%-dən çoxu 

müxtəlif məqsədlərlə təkrar emal olunur. Bu yanaşma 

tullantıların utilizasiya xərclərini azaldır və əlavə gəlir 

mənbələri yaradır. 

 

Azərbaycanda da son illərdə üzümçülük və şərabçılıq 

sektorunun inkişafı ilə əlaqədar olaraq ekoloji cəhətdən 

təhlükəsiz istehsal texnologiyalarına maraq artmışdır. Yerli 

müəssisələrdə üzüm tullantılarının kompostlaşdırılması və yem 

əlavələrinin hazırlanması istiqamətində müəyyən təcrübələr 

formalaşmışdır. Bununla belə, bioenerji istehsalı və bioaktiv 

maddələrin sənaye miqyasında çıxarılması sahəsində əlavə 

investisiyalara ehtiyac mövcuddur. 

 

Tullantısız texnologiyaların effektivliyinin qiymətləndirilməsi 

məqsədilə şərabçılıq müəssisələrində tətbiq olunan müasir 

emal üsullarının iqtisadi və ekoloji göstəriciləri də nəzərdən 

keçirilmişdir. Bu zaman tullantıların təkrar emala yönəldilmə 

səviyyəsi, əlavə məhsul istehsalından əldə olunan gəlir 

imkanları və tullantıların utilizasiyası ilə bağlı xərclərin 

azalması kimi göstəricilər müqayisəli şəkildə təhlil edilmişdir. 

Aparılan təhlillər göstərir ki, üzüm emalı nəticəsində yaranan 

əlavə məhsulların iqtisadi dövriyyəyə cəlb edilməsi 

müəssisələrin ümumi rentabelliyini artıran mühüm amillərdən 

biridir. Həmçinin şərab istehsalında tullantısız texnologiyaların 

tətbiqi həm ekoloji, həm də iqtisadi baxımdan yüksək 

səmərəliliyə malikdir. Üzüm emalı zamanı yaranan 

tullantıların təkrar emalı nəticəsində əlavə məhsullar əldə 

edilir, ətraf mühitə düşən yük azalır və müəssisələrin rəqabət 

qabiliyyəti yüksəlir. Üzüm cecəsi, çəyirdək və digər üzvi 

qalıqların rasional istifadəsi dairəvi iqtisadiyyat prinsiplərinin 

həyata keçirilməsinə xidmət edir. Gələcəkdə innovativ 

texnologiyaların tətbiqi və investisiyaların artırılması 

şərabçılıq sənayesində tullantısız istehsalın daha geniş 

yayılmasına imkan verəcəkdir. 

Bu tezisdə emal sənayesi xammalın, yarımfabrikatların və 

komponentlərin emalı yolu ilə əlavə dəyər yaradan istehsal 

fəaliyyətləri məcmusu kimi götürülür; sahibkarlığın inkişafı isə 

yeni müəssisələrin yaranması, mövcud müəssisələrin 

miqyaslanması, məhsul və proses yeniliklərinin tətbiqi, bazara 

çıxışın genişlənməsi və məhsuldarlıq artımı ilə ölçülür. 

Azərbaycanın 2022–2026 strategiyası qeyri-neft ixracının və 

qlobal dəyər zəncirinə inteqrasiyanın dərinləşdirilməsini yeni 

inkişaf modelinin mərkəzinə qoyur; EBRD və Dünya Bankı isə 

sahibkarlığın keyfiyyətinə rəqabət, maliyyə, bacarıqlar, 

inteqrasiya və insan kapitalının birgə təsir etdiyini vurğulayır. 

Deməli, emal sənayesində sahibkarlıq təkcə “fabrikin 

açılması” deyil, institutlar–maliyyə–bacarıq–texnologiya–

bazar əlaqələrindən ibarət koordinasiya problemdir 

(Azərbaycan Respublikasının Qanunu, 2013). 2024-cü ildə 

Azərbaycan iqtisadiyyatında sənaye 45 356,6 milyon manatlıq 

əlavə dəyər yaradıb və ÜDM-in 35,9 faizini formalaşdırıb.  

Eyni ildə emal sənayesinin əlavə dəyəri 7 475,5 milyon manat 

olub; bu, əvvəlki illə müqayisədə real ifadədə 2,2 faizlik artım 

deməkdir. Ümumi sənaye məhsulu 64,1 milyard manat olub, 

bunun 29,8 faizi emal sektorunda istehsal edilib; qeyri-neft/qaz 

sənayesi 7,3 faiz artıb və sənayedə qeyri-dövlət sektorunun 

payı 81,4 faiz təşkil edib. Bu göstəricilər emal sənayesinin hələ 

də neft hasilatı ilə müqayisədə kiçik olmasına baxmayaraq, 

sahibkarlığın inkişafı üçün başlıca qeyri-neft platformasına 

çevrildiyini göstərir (Azərbaycan Respublikası Dövlət 

Statistika Komitəsi, 2024). 

 

Sektorun müəssisə strukturu “geniş baza, dar zirvə” 

xüsusiyyətinə malikdir. 2025-ci il yanvarın 1-nə emal 

sənayesində 10 850 mikro, 1 176 kiçik, 458 orta və 118 iri 

kommersiya subyekti qeydə alınıb. Bu struktur bir tərəfdən 

girişin nisbətən mümkün olduğunu, digər tərəfdən isə 

mikrodan orta ölçüyə keçidin - yəni miqyas böyüməsinin - hələ 

də çətin olduğunu göstərir. Başqa sözlə, problemin əsas hissəsi 

“start-up çatışmazlığı” deyil, “scale-up çatışmazlığı”dır. Bu, 

maliyyə, idarəetmə, texnologiya, bazara çıxış və 

standartlaşdırma ilə bağlı məhdudiyyətlərin birlikdə işlədiyini 

düşündürür (Azərbaycan Respublikası Dövlət Statistika 

Komitəsi, 2024). 

 

Dövlətin son illərdə qurduğu sənaye siyasəti bu miqyas 

problemini həll etməyə yönəlib. 2019-2023-cü illərdə 

Sahibkarlığın İnkişafı Fondu emal və istehsal layihələri üzrə 

584 investisiya layihəsinə 288,8 milyon manat güzəştli kredit 

ayırıb. 2024-cü ilin əvvəlinə sənaye parklarında 75 rezident 

qeydiyyatdan keçib, onların 29-u istehsala başlayıb, 6,6 

milyard manat investisiya yatırılıb, 9 500-dən çox iş yeri 

yaradılıb; satışın həcmi 11,54 milyard manat, ixracın həcmi isə 

3,85 milyard manat olub. Strategiya sənaye zonalarının qeyri-

neft/qaz sənaye istehsalında payını 15 faizə, qeyri-neft/qaz 

sənaye ixracında payını 25 faizə çatdırmağı hədəfləyir. Bu 

siyasət xətti emal sənayesində sahibkarlığın inkişafını artıq 

ayrıca müəssisə siyasəti deyil, məkan, maliyyə və ixrac 

siyasətinin kəsişməsi kimi qurur.  

 

İnstitusional və tənzimləyici mühit. İnstitusional mühit 

dedikdə mülkiyyət hüquqlarının qorunması, yoxlamaların və 

lisenziyalaşdırmanın proqnozlaşdırıla bilməsi, məhkəmə və 

müqavilə icrası, rəqabət siyasəti, gömrük və vergi inzibatçılığı 

başa düşülür. Emal sənayesində bu amil xüsusilə mühümdür, 

çünki istehsal şirkətinin investisiya horizonu uzun, batmış 

xərcləri yüksək, təchizat əlaqələri isə çoxpilləlidir. 

Azərbaycanın 2013-cü il qanunu sahibkarlıq subyektləri üzrə 

yoxlamaları tənzimləyib və sahibkar maraqlarının müdafiəsini 

ayrıca hüquqi obyektə çevirib; lisenziya rejimi üzrə sonrakı 

qaydalar da nəzarətin hüquqi çərçivəsini daha formal edib. 

EBRD göstərir ki, 2015-dən sonra ASAN xidmət mərkəzləri, 

gömrük sadələşdirməsi, vergi rejimi islahatları və bəzi 

lisenziyaların ləğvi biznes mühitini yaxşılaşdırsa da, rəqabət 

qurumunun institusional müstəqilliyi, iri dövlət müəssisələrinin 

bazardakı çəkisi və siyasi əlaqəli qrupların üstünlüyü hələ də 

özəl sahibkarlıq üçün meydanı daraldır. Azərbaycanın 2022–

2026 strategiyası da məhz buna görə izafi tənzimləmənin 

optimallaşdırılması, məhkəmə islahatları və özəl sektor payının 

88 faizə çatdırılmasını ayrıca hədəf kimi müəyyən edir. 

  

İnfrastruktur və logistika. Bu amil enerji, su, nəqliyyat, 

anbar, gömrük, liman, dəmir yolu, yol şəbəkəsi və daşınma 

xidmətlərinin keyfiyyəti və qiymətini əhatə edir. Empirik 

dəlillər burada mürəkkəb mənzərə yaradır. Dünya Bankının 

2024 sorğusunda Azərbaycan formal firmalar üzrə elektrik 

kəsintilərinə məruz qalma baxımından nisbətən yaxşı görünür: 

firmaların 10,3 faizi elektrik kəsintisi yaşadığını bildirib; bu 

göstərici Avropa və Mərkəzi Asiya üzrə 27 faiz, yuxarı-orta 

gəlirli ölkələr üzrə 43,1 faizdir. Elektrik bağlantısı üçün tələb 

olunan vaxt 13,9 gün, su bağlantısı üçün 10,2 gündür; bu da 

müqayisə qruplarından xeyli yaxşıdır. Eyni sorğuda birbaşa 

ixracın gömrükdən keçməsi orta hesabla 1,5 gün çəkir. Ancaq 

EBRD diaqnostikası eyni zamanda ölkənin Dünya Bankının 

Logistics Performance Index göstəricisində zəif nəticə 

verdiyini, 2018-də ümumi logistik performans üzrə 123-cü, 

logistika xidmətlərinin keyfiyyəti və kompetensiyası üzrə isə 

153-cü yerdə olduğunu göstərir. Deməli, “sərt” infrastruktur 

nisbətən yaxşılaşsa da, “yumşaq” logistika — operator 

keyfiyyəti, anbarlaşdırma, intermodal koordinasiya, 

sərhədarası harmoniya — hələ də məhduddur. 

  

Texnologiya və innovasiya. Texnologiya və innovasiya 

faktoru istehsal prosesinin rəqəmsallaşması, məhsul və proses 

yenilikləri, R&D, avadanlıq təkmilləşməsi, standartlar və 

intellektual mülkiyyətin iqtisadi nəticəyə çevrilməsini əhatə 

edir. Dünya Bankının 2024 sorğusunda Azərbaycanda 

firmaların 36,1 faizi R&D xərci çəkdiyini, 30,8 faizi yeni 

məhsul və ya xidmət təqdim etdiyini, 22,9 faizi isə proses 

innovasiyası etdiyini bildirib. Formal firma səviyyəsində bu 

göstəricilər tam zəif görünmür. Lakin milli innovasiya sistemi 

səviyyəsində mənzərə daha zəifdir: WIPO-nun 2025 profilinə 

görə Azərbaycan Qlobal İnnovasiya İndeksində 139 ölkə 

arasında 94-cü yerdədir, R&D xərcləri ÜDM-in cəmi 0,18 faizi 

qədərdir, innovasiya nəticələri üzrə mövqe giriş 

göstəricilərindən zəifdir, yüksək texnologiyalı ixrac 57,61 

milyon ABŞ dolları səviyyəsindədir və ölkənin qlobal top 

innovasiya klasterləri arasında nümayəndəliyi yoxdur. Bu fərq 

göstərir ki, firmadaxili yenilik təşəbbüsləri ilə milli səviyyəli 

kommersiyalaşma və ekosistem quruculuğu arasında boşluq 

qalır (2022–2026-cı illərdə sosial-iqtisadi inkişaf Strategiyası) 

Bazar tələbi və dəyər zəncirləri. Dəyər zənciri xammal 

təminatından başlayaraq emal, qablaşdırma, logistika, 

topdansatış, pərakəndə və ixraca qədər bütün mərhələlərdə 

yaranan əlaqələr toplusudur. Sahibkarlığın inkişafı üçün 

mühüm olan təkcə “müştəri olması” deyil; sabit sifariş, 

standart tələbi, keyfiyyət geri-bildirişi və təchizatçı–alıcı 

münasibətlərinin uzunmüddətliliyidir. Dünya Bankının 2024 

sorğusunda firmaların yalnız 5 faizi satışının ən azı 10 faizini 

birbaşa ixrac etdiyini bildirib; eyni zamanda, emal firmalarının 

71 faizi xarici mənşəli xammal və ya inputlardan istifadə edir. 

EBRD diaqnostikası ölkə ixracının 90 faizinin hələ də neft və 

qazdan ibarət olduğunu, iqtisadiyyatın qlobal dəyər 

zəncirlərinə zəif inteqrasiya olunduğunu, Azərbaycanın hələ də 

ÜTT üzvü olmadığını və idxal rüsumlarının nisbətən yüksək 

qaldığını vurğulayır. Bu fon emal sənayesi sahibkarlığının 

bazar tərəfdən niyə sıxıldığını izah edir: istehsalçı ya dar daxili 

bazara, ya da bahalı və normativ mürəkkəb xarici bazara 

çıxmağa çalışır.  

 

Mədəni və sosial normalar. Sosial normalar riskə münasibəti, 

ailə biznesi davranışını, etimad səviyyəsini, qadın və gənclərin 

“uyğun” hesab edilən peşələrini, rəhbərlik və texniki işlərə dair 

təsəvvürləri formalaşdırır. Dünya Bankının 2024 sorğusunda 

Azərbaycanda firmaların cəmi 9,6 faizində qadın mülkiyyət 

iştirakçısı, 7,3 faizində qadın top menecer var; bu göstəricilər 

Avropa və Mərkəzi Asiya üzrə müvafiq olaraq 34,6 və 17,6 

faizdən xeyli aşağıdır. EBRD diaqnostikası gender 

stereotiplərini və 40 faizlik orta gender maaş fərqini ümumi 

inklüzivlik boşluğunun tərkib hissəsi kimi göstərir. Dünya 

Bankının qadın məşğulluğu hesabatı isə göstərir ki, bir çox 

ailələr qadınların kişi-dominant texniki sahələrdə işləməsini 

dəstəkləmir, menecerlər irəli çəkilmə və məvacib artımı 

qərarlarında kişini əsas dolandırıcı kimi görür, baxım 

öhdəlikləri və iş yerində təhlükəsizlik narahatlıqları qadınların 

sektora girişini çətinləşdirir (2022–2026-cı illərdə sosial-

iqtisadi inkişaf Strategiyası) 

 

Bu tezisin yekun qənaəti ondan ibarətdir ki, Azərbaycanda 

emal sənayesində sahibkarlığın inkişafı üçün artıq əsas məsələ 

bazaya malik olub-olmamaq deyil; əsas məsələ həmin bazanın 

keyfiyyətini yüksəltməkdir. Elektrik bağlantısı, sənaye 

zonaları, güzəştli kreditlər və makro-fiskal dayanıqlıq mühüm 

üstünlüklər yaratsa da, rəqabət mühitinin dərinləşdirilməsi, 

dövlətin bazardakı çəkisinin azaldılması, maliyyə bazarlarının 

genişləndirilməsi, logistikanın “yumşaq” komponentlərinin 

yaxşılaşdırılması, peşə və texniki bacarıqların gücləndirilməsi, 

innovasiyanın kommersiyalaşması və regionlarda dəyər 

zəncirlərinin qurulması olmadan emal sahibkarlığı 

kütləviləşməyəcək. Statistik və institusional dəlillərin birgə 

oxunuşu göstərir ki, Azərbaycanda “növbəti böyük sıçrayış” 

məhz bu ikinci nəsil islahatlardan asılıdır.  

 

Sahibkar baxımından ən praktik nəticə uğurlu emal biznesi 

təkcə ucuz xammal və güzəştli kredit hesabına qurulmur. O, 

maliyyə intizamı, bazar müqavilələri, keyfiyyət standartları, 

təlimli kadrlar, çevik logistika və risk idarəetməsinin birlikdə 

işlədiyi biznes model tələb edir. Dövlət üçünsə ən praktik 

nəticə dəstək siyasəti yalnız kredit paylamaqdan ibarət 

olmamalı, “öyrədən, əlaqələndirən və bazara bağlayan dövlət” 

modelinə keçməlidir. 

Azərbaycanın enerji inkişafında bərpa olunan mənbələr artıq 

yalnız ekoloji seçim deyil, həm də iqtisadi təhlükəsizlik, 

investisiya cəlbediciliyi və dayanıqlı inkişaf məsələsi kimi 

çıxış edir. Ölkənin uzunmüddətli inkişaf prioritetlərində “təmiz 

ətraf mühit və yaşıl artım ölkəsi” hədəfinin müəyyən edilməsi 

bu sahəyə dövlət səviyyəsində strateji yanaşmanın 

formalaşdığını göstərir. Azərbaycanın quruda 135 GW, 

dənizdə 157 GW texniki potensiala malik olması, ümumilikdə 

isə 27 GW iqtisadi potensialın mövcudluğu bərpa olunan enerji 

sektorunun gələcək investisiya imkanlarını genişləndirir (IEA,  

2024). Lakin mövcud potensialın yüksək olması öz-özlüyündə 

nəticə yaratmır.  

 

Əsas məsələ bu potensialın hansı investisiya siyasəti, hansı 

maliyyələşdirmə modeli və hansı hüquqi-institusional 

mexanizmlər vasitəsilə real iqtisadi dəyərə çevrilməsidir.  

Bu baxımdan tədqiqatın əsas məqsədi bərpa olunan enerji 

sektorunda investisiya siyasətinin elmi əsaslarını 

müəyyənləşdirmək, Azərbaycanda mövcud vəziyyəti 

qiymətləndirmək və daha səmərəli maliyyələşdirmə modelinin 

formalaşdırılması üçün təkliflər irəli sürməkdir. Mövzuya elmi 

yanaşma göstərir ki, bərpa olunan enerji layihələrinin uğuru 

yalnız günəş, külək və ya digər təbii resursların mövcudluğu 

ilə bağlı deyil. Burada institusional sabitlik, qanunvericilik 

bazasının aydınlığı, investor hüquqlarının qorunması, kapitalın 

maya dəyəri və risklərin düzgün bölüşdürülməsi həlledici rol 

oynayır. Yəni bərpa olunan enerji sahəsində investisiya siyasəti 

sadəcə maliyyə cəlbi deyil, eyni zamanda dövlət, bazar və özəl 

sektor arasında koordinasiyalı idarəetmə mexanizmidir. 

 

Məsələyə müsbət yanaşdıqda görünür ki, bərpa olunan enerji 

investisiyaları ölkə üçün bir neçə istiqamətdə fayda yaradır. 

Birincisi, elektrik enerjisi istehsalında təbii qazdan asılılıq 

azalır və qənaət olunan qaz ixrac və ya sənaye ehtiyacları üçün 

istifadə oluna bilir. İkincisi, karbon emissiyalarının azalması 

ölkənin beynəlxalq iqlim öhdəliklərinə uyğunlaşmasını 

asanlaşdırır. Üçüncüsü, iri günəş və külək layihələri xarici 

sərmayəni cəlb etməklə yeni texnologiyaların, idarəetmə 

təcrübələrinin və yerli kadr hazırlığının inkişafına təsir 

göstərir. Məsələn, Qaradağ Günəş Elektrik Stansiyası və Xızı-

Abşeron Külək Elektrik Stansiyası bu baxımdan Azərbaycan 

üçün mühüm nümunələrdir. Qaradağ layihəsi 230 MVt gücə və 

262 milyon ABŞ dolları həcmində xarici sərmayəyə əsaslanır, 

Xızı-Abşeron layihəsi isə 240 MVt güc və 300 milyon ABŞ 

dolları investisiya ilə reallaşdırılır (Energetika Nazirliyi, 2023). 

Bununla yanaşı, məsələyə tənqidi yanaşma da vacibdir. Bərpa 

olunan enerji texnologiyalarının ucuzlaşması avtomatik olaraq 

layihələrin ucuz başa gəlməsi demək deyil. Kapitalın qiyməti, 

faiz dərəcələri, valyuta riski, şəbəkəyə qoşulma xərcləri və 

dövlət zəmanətlərinin həcmi layihənin yekun tarifinə ciddi 



 Leyla Əfəndiyeva 

43 

təsir edir. Buna görə də “bərpa olunan enerji sərfəlidirmi?” 

sualından daha çox “hansı şərtlər daxilində sərfəlidir?” sualı 

elmi baxımdan daha düzgün qoyulur. Əgər hüquqi mühit sabit 

deyilsə, şəbəkə infrastrukturu zəifdirsə və risklər investorla 

dövlət arasında düzgün bölüşdürülmürsə, zahirən ucuz görünən 

layihə sonradan yüksək fiskal yük və ya texniki problem 

yarada bilər. 

 

Azərbaycanda normativ bazanın inkişafı son illərdə daha 

sistemli xarakter almışdır. 2021-ci ildə “Elektrik enerjisi 

istehsalında bərpa olunan enerji mənbələrindən istifadə 

haqqında” Qanunun qəbul edilməsi sektor üçün hüquqi çərçivə 

yaratdı. 2023-cü ildə “Elektroenergetika haqqında” Qanunun 

qüvvəyə minməsi, mənbə sertifikatı, aktiv istehlakçı 

mexanizmi və informasiya sistemi ilə bağlı qərarların qəbul 

edilməsi isə bazar mexanizmlərinə keçid üçün mühüm 

addımlar kimi qiymətləndirilə bilər. Bundan əlavə, investisiya 

təşviqi mexanizmləri - 7 il müddətinə torpaq və əmlak 

vergisindən azadolma, avadanlıq idxalında gömrük və ƏDV 

güzəştləri, mənfəət vergisinin 50 faiz azaldılması - investor 

üçün ilkin xərcləri azaltmaq baxımından əhəmiyyətlidir. 

 

Lakin normativ bazanın inkişafı ilə yanaşı, onun tətbiqi 

mexanizmləri də qiymətləndirilməlidir. Azərbaycanda uzun 

müddət enerji sektorunda qaz və elektrik subsidiyalarının 

mövcudluğu enerji səmərəliliyi və alternativ enerji 

investisiyalarının inkişafını müəyyən qədər zəiflətmişdir. Digər 

tərəfdən, bərpa olunan enerji layihələrinin genişlənməsi üçün 

yalnız qanunvericilik kifayət deyil; güclü ötürmə şəbəkəsi, 

çevik yarımstansiyalar, enerji saxlama sistemləri və 

balanslaşdırma bazarı da tələb olunur. Bu səbəbdən normativ 

bazanın əsas problemi onun formal mövcudluğu deyil, real 

bazar mexanizmləri ilə nə dərəcədə uyğun işləməsidir. 

Maliyyələşdirmə modelləri baxımından Azərbaycan hazırda 

keçid mərhələsindədir. İlk mərhələdə fərdi danışıqlar və dövlət 

dəstəyi ilə banklar tərəfindən maliyyələşdirilə bilən layihə 

maliyyələşməsi üstünlük təşkil etmişdir. Bu modelin müsbət 

tərəfi ondan ibarətdir ki, yeni formalaşan bazarda iri 

investorların cəlbini sürətləndirir və layihələrin başlanması 

üçün etimad yaradır. Lakin mənfi tərəfi odur ki, qiymətlər tam 

rəqabət şəraitində müəyyənləşmir, müqavilələr fərdi xarakter 

daşıyır və dövlətin üzərinə əlavə zəmanət öhdəlikləri düşə 

bilir. 

 

İkinci mühüm model rəqabətli hərrac mexanizmidir. 2024-cü 

ildə Qobustan üzrə 100 MVt-lıq günəş stansiyası üçün 

keçirilən hərracda 3,540 ABŞ senti/kVt·st səviyyəsində tarifin 

təklif olunması Azərbaycanda rəqabətli qiymət 

formalaşmasının mümkünlüyünü göstərdi (IRENA, 2026). 

Hərrac modeli şəffaflıq, rəqabət və qiymət kəşfi baxımından 

daha üstün hesab edilə bilər. Bununla belə, hərrac yalnız ən 

aşağı qiymətin seçilməsi kimi başa düşülməməlidir. Əgər 

valyuta riski, ötürmə gecikməsi, elektrik enerjisinin alınması 

üzrə öhdəliklər və şəbəkə məhdudiyyətləri əvvəlcədən düzgün 

bölüşdürülməzsə, aşağı tarif sonradan layihənin icrasında 

problem yarada bilər. 

 

Müqayisəli yanaşma göstərir ki, bir sıra ölkələr bərpa olunan 

enerji sahəsində artıq portfel əsaslı hərrac sisteminə keçmişdir. 

EBRD-nin dəstəyi ilə Albaniya, Bolqarıstan, Misir, 

Qazaxıstan, Serbiya və Özbəkistanda ümumilikdə təxminən 5 

GW həcmində bərpa olunan enerji hərraclarının həyata 

keçirilməsi bu mexanizmin regional təcrübədə geniş tətbiq 

olunduğunu göstərir (EBRD, 2024). Azərbaycan isə ilk hərrac 

təcrübəsini yeni formalaşdırdığı üçün növbəti mərhələdə fərdi 

layihələrdən daha çox planlı hərrac cədvəlinə və standart 

müqavilə şərtlərinə keçməlidir. 

Beynəlxalq təcrübə həm də göstərir ki, bərpa olunan enerji 

siyasətində yalnız istehsal gücünə diqqət yetirmək kifayət 

deyil. Şəbəkə, saxlama, balanslaşdırma və sistem çevikliyi 

investisiya siyasətinin ayrılmaz hissəsi olmalıdır. 

Azərbaycanda AZURE layihəsi bu baxımdan mühüm 

nümunədir. Dünya Bankının 173,5 milyon dollarlıq krediti 

vasitəsilə ötürmə şəbəkəsinin gücləndirilməsi və 1,8 GW bərpa 

olunan enerjinin inteqrasiyasına dəstək verilməsi göstərir ki, 

gələcəkdə əsas investisiya ehtiyacı yalnız stansiya tikintisində 

deyil, həm də enerji sisteminin dayanıqlığında olacaq. 

 

Bu təhlil əsasında yeni yanaşma kimi “çoxqatlı 

maliyyələşdirmə modeli” təklif edilə bilər. Bu modelə görə, 

günəş və quru külək kimi texnoloji baxımdan daha yetkin 

sahələrdə rəqabətli hərraclar tətbiq olunmalı, dənizüstü külək, 

batareya saxlama və sistem xidmətləri kimi daha riskli 

sahələrdə isə dövlət-özəl tərəfdaşlığı və qarışıq maliyyə 

mexanizmlərindən istifadə edilməlidir. Layihələr istismara 

verildikdən sonra yaşıl istiqrazlar və refinanslaşdırma alətləri 

vasitəsilə kapitalın maya dəyərinin aşağı salınması da 

məqsədəuyğun olar. 

 

Təkmilləşdirmə üçün bir neçə istiqamət daha məqsədəuyğun 

görünür. Birincisi, 50 MVt-dan yuxarı günəş və külək 

layihələri üçün standart elektrik alqı-satqı müqavilələri 

hazırlanmalıdır. İkincisi, hərracların illik və ya çoxillik qrafiki 

əvvəlcədən elan olunmalıdır ki, investorlar bazara 

uzunmüddətli planla daxil ola bilsinlər. Üçüncüsü, valyuta, 

ötürmə və məhdudlaşdırma riskləri müqavilələrdə balanslı 

şəkildə bölüşdürülməlidir. Dördüncüsü, investisiya təşviqləri 

yalnız quraşdırılmış gücə görə deyil, texnologiya transferi, 

yerli istehsal, məşğulluq və kadr hazırlığı kimi göstəricilərə 

görə diferensiallaşdırılmalıdır. Beşincisi, şəbəkə və saxlama 

infrastrukturu istehsal layihələri ilə eyni tempdə inkişaf 

etdirilməlidir. 

 

Nəticə etibarilə, bərpa olunan enerji sektorunda investisiya 

siyasətinin əsas prinsipləri sabitlik, şəffaflıq, rəqabət, ədalətli 

risk bölgüsü və güclü şəbəkə infrastrukturudur. Azərbaycan bu 

sahədə artıq ilkin hüquqi və praktiki bazanı formalaşdırmışdır. 

Qaradağ, Xızı-Abşeron və Qobustan layihələri göstərir ki, ölkə 

xarici sərmayə cəlb etmək və bərpa olunan enerji bazarını 

inkişaf etdirmək potensialına malikdir. Lakin növbəti 

mərhələdə əsas məqsəd ayrı-ayrı layihələrin icrası deyil, 

sistemli bazar modelinin qurulması olmalıdır. Günəş və quru 

küləkdə hərrac əsaslı rəqabət, daha riskli sahələrdə isə dövlət-

özəl tərəfdaşlığı və qarışıq maliyyə mexanizmlərinin tətbiqi 

Azərbaycan üçün daha səmərəli yol hesab edilə bilər. Belə 

yanaşma həm enerji təhlükəsizliyini gücləndirəcək, həm 

investisiya cəlbediciliyini artıracaq, həm də yaşıl iqtisadiyyata 

keçidi daha real və dayanıqlı təmin edəcəkdir. 

Azərbaycan iqtisadiyyatının resursyönümlü xarakteri maliyyə-

bank sistemini xarici şoklara, xüsusilə neft qiymətlərinin 

kəskin dəyişməsinə qarşı həssas edir. Büdcə gəlirlərinin 60-70 

faizə yaxın hissəsi, valyuta ehtiyatlarının isə böyük çoxluğu 

karbohidrogen ixracından formalaşdığı üçün neft tsikli bank 

sektorunun likvidlik vəziyyətini həm birbaşa pul axınları 

kanalı ilə, həm də dolayı — makroiqtisadi transmissiya 

mexanizmləri vasitəsilə şərtləndirir. Dünya Bankının 

hesablamalarına görə, neft qiymətlərindəki 10 faizlik azalma 

Azərbaycanda ÜDM artım tempini orta hesabla 1,5-2 faiz 

bəndi qədər aşağı salmaqla bankların aktiv keyfiyyətini 

pisləşdirir. 

2015-2016-cı illərdəki ikiqat devalvasiya bu asılılığın dağıdıcı 

nəticələrini aydın şəkildə nümayiş etdirdi. Həmin dövrdə 

Azərbaycan Mərkəzi Bankı məzənnə çərçivəsini saxlamaq 

üçün külli miqdarda valyuta ehtiyatı xərclədikdən sonra 

məcburi olaraq üzən məzənnəyə keçdi. Nəticədə manat bir 

ildən qısa müddət ərzində ABŞ dollarına nisbətən təxminən 50 

faiz dəyər itirdi. Bu şok depozit portfelinin dollarizasiyasını 

sürətləndirdi, kredit keyfiyyətini pisləşdirdi və bütövlükdə 12-

yə yaxın bankın lisenziyasının ləğvinə gətirib çıxardı (AMB,  

2025). 

 

Bu tədqiqatın üç əsas məqsədi var: birincisi, neft tsikllərindən 

bank likvidliyinə aparan transmissiya mexanizmlərini 

müəyyənləşdirmək və ölçmək; ikincisi, Basel III çərçivəsinin 

və mövcud makroixtiyati alətlərin effektivliyini 

qiymətləndirmək; üçüncüsü, müqayisəli beynəlxalq təcrübəyə 

— Norveç, Qazaxıstan və Körfəz ölkələri — əsasən 

Azərbaycan üçün konkret siyasət tövsiyələri 

formalaşdırmaqdır. Tədqiqatın nəticələri həm maliyyə 

tənzimçiləri, həm bank menecerləri, həm də iqtisadi siyasətin 

formalaşdırılması ilə məşğul olan subyektlər üçün praktiki 

əhəmiyyət daşıyır. 

 

Tədqiqatda 2015-2025-ci illəri əhatə edən rüblük panel 

məlumatlarından istifadə edilmişdir. Məlumat bazası üç əsas 

mənbədən formalaşdırılmışdır. Birinci mənbə Azərbaycan 

Mərkəzi Bankının aylıq statistik bülletenləridir — bu 

bülletenlər bankların LCR, NSFR, ani likvidlik əmsalları, NPL 

nisbətləri, depozit strukturu (manat/valyuta bölgüsü) və kredit 

portfelinin sektoral bölgüsü haqqında detallı məlumat təqdim 

edir. İkinci mənbəni Dünya Bankının Azərbaycan üzrə ölkə 

hesabatları (AMB, 2025) təşkil edir. Üçüncü mənbə 

Beynəlxalq Valyuta Fondunun Azərbaycanla bağlı IV Maddə 

Məsləhəti hesabatlarıdır. 

Brent markalı neftin qiyməti əsas izahedici dəyişən kimi 

götürülmüş, bankların LCR və ani likvidlik əmsalları isə asılı 

dəyişənlər kimi müəyyənləşdirilmişdir. Bunlara əlavə olaraq 

bir sıra nəzarət dəyişənləri — kredit-depozit nisbəti, valyuta 

mövqeyi, ÜDM artım tempi, inflyasiya və banklararası faiz 

dərəcəsi — modellərə daxil edilmişdir. Bu metodoloji seçim 

müxtəlif ölkə tədqiqatlarında geniş tətbiq edilən yanaşmaya 

uyğundur (Aliyev & Gasimov, 2023). 

 

Stress-test çərçivəsi üç ssenaridən ibarətdir: baza ssenarisi 

(qiymət sabiti qalır), mülayim şok ssenarisi (neft qiyməti 20 

faiz enir, valyuta 10 faiz dəyər itirir) və kəskin şok ssenarisi 

(neft qiyməti 40 faiz enir, valyuta 25 faiz dəyər itirir, NPL-lər 

5 faiz bəndi artır). Bu ssenarilər Azərbaycan Mərkəzi Bankının 

mövcud stress-test metodologiyası ilə uyğunlaşdırılmış, eləcə 

də IMF-in FSAP (Maliyyə Sektoru Qiymətləndirmə Proqramı) 

metodologiyasından istifadə edilmişdir. 

 

Birbaşa kanal: yüksək neft qiymətlərinin hökm sürdüyü 2010-

2014-cü illərdə SOFAZ (Dövlət Neft Fondu) resurslarının 

büdcə kanalı vasitəsilə iqtisadiyyata köçürülməsi — 

infrastruktur layihələri, sosial xərclər, əmək haqqı artımları — 

bank depozitlərinin sürətli artımına, kredit portfelinin 

genişlənməsinə, beləliklə LCR göstəricisinin yüksək səviyyədə 

— adətən 150-180 faiz arasında — qalmasına şərait yaratmışdı 

(Babayev, 2021). Bu dövrdə bankların xarici borclanması da 

artmış, arzuolunmaz valyuta uyğunsuzluğu (currency 

mismatch) formalaşmışdı. 

 

Dolayı kanal daha mürəkkəb transmissiya ardıcıllığı nümayiş 

etdirir: neft gəlirləri azaldıqda birinci mərhələdə büdcə kəsiri 

genişlənir, hökumət xərcləri ixtisara uğrayır. İkinci mərhələdə 

ÜDM artım tempi yavaşlayır, müəssisələrin gəlirlilik 

göstəriciləri pisləşir. Üçüncü mərhələdə kredit keyfiyyəti aşağı 

düşür, NPL-lər artır. Bu zəncir bankları xüsusi ehtiyatları 

artırmağa, kredit standartlarını sərtləşdirməyə məcbur edərək 

azad likvid vəsaiti məhdudlaşdırır. Dördüncü mərhələdə kredit 

daralması qeyri-neft sektoru müəssisələrini maliyyə 

mənbəyindən məhrum edərək iqtisadi aktivliyi daha da 

zəiflədir — bu proses iqtisad ədəbiyyatında "kredit 

sıxışdırması" (credit crunch) kimi tanınır. 

 

Dollarizasiya neft tsiklinin bank likvidliyinə ötürülməsinin ən 

güclü kanallarından birini təşkil edir. Huseynov (2023) 

müəyyən etmişdir ki, neft qiyməti 10 faiz düşdükdə, valyuta 

depozitlərinin ümumi depozitlər içindəki payı 3-4 faiz bəndi 

artır. Bu, bankların manat likvidliyini mühüm dərəcədə azaldır. 

Eyni zamanda, dollarlaşmış depozit bazası valyuta 

məzənnəsindəki hər yeni dalğalanmaya qarşı həssaslığı artırır 

— "dollarizasiya tələsi" adlanan bu fenomen Azərbaycan, 

Qazaxıstan, Ukrayna kimi resurs asılılığı olan iqtisadiyyatlarda 

geniş müşahidə edilir. 

 

Azərbaycan Mərkəzi Bankı Basel III standartlarını mərhələli 

yolla tətbiq etməkdədir. 2019-cu ildən etibarən LCR tələbi 

sistemik əhəmiyyətli banklar üçün məcburi edilmiş, 2022-ci 

ildən isə NSFR tələbi tətbiqə qoyulmuşdur. Bu reformların 

nəticələri müşahidə olunan səviyyədədir: 2022-2024-cü illərdə 

sektoral LCR göstəricisi orta hesabla 130-150 faiz aralığında 

saxlanılmış, bu isə 2015-2016 böhranı dövründəki 90-100 

faizlik səviyyəyə nisbətən əhəmiyyətli yaxşılaşmanı əks etdirir. 

 

NSFR uzunmüddətli aktivlərin dayanıqlı resurslarla 

maliyyələşdirilməsini məcburi edərək neft enişi zamanı resurs 

qıtlığı riskini azaldır. Bu standart bankları passiv bazasını 

diversifikasiya etməyə — uzunmüddətli depozitləri, 

istiqrazları, subordinasiyalı borcları artırmağa — sövq edir. 

Azərbaycanda bu standartın tətbiqi dollarizasiya problemi ilə 

kəsişir: xarici valyutada cəlb edilmiş resurslar NSFR 

hesablamalarında müxtəlif çəki əmsalları alır (Basel 

Committee on Banking Supervision, 2014). 

 

Antitsiklik kapital buferi (CCyB — Countercyclical Capital 

Buffer) yüksəliş fazasında bankların artıq kapital ehtiyatı 

formalaşdırmasını, düşüş fazasında isə bu ehtiyatın 

azaldılmasına icazə verilməsini nəzərdə tutur. Bu mexanizm 

kredit artımının şişirdilmiş dövrlərdə kapital tələblərini 

artırmaqla bank davranışını tsikl boyu düzəldir. IMF 

Azərbaycan üzrə 2024-cü il hesabatında bu alətin daha ardıcıl 

və şəffaf qaydalara əsaslanan tərzdə tətbiqini tövsiyə etmişdir. 

Hazırda Azərbaycan üçün CCyB sıfır faiz səviyyəsindədir; 

IMF bu bufer üçün neft qiyməti ilə bağlı avtomatik tetikləyici 

mexanizmin işlənib hazırlanmasını tövsiyə edir. 

 

Xarici müqayisəli kontekstdə Norveçin iki əsas mexanizmi

fərqlənir: birincisi, Neft Fondunun (Government Pension Fund

Global) fiskal qayda ilə idarə edilməsi — büdcəyə köçürülən

vəsait fondun uzunmüddətli real gəlirinin 3 faiziylə

məhdudlaşdırılır; ikincisi, ev qiymətlərinin sürətli artdığı

dövrlərdə CCyB-nin proaktiv şəkildə artırılması. Qazaxıstanın

Bazel III tətbiqi Azərbaycanla müqayisəli ölçüdə tədqiq

edilmiş, xarici borclanma limitlərinin valyuta riskinin 

azaldılmasındakı rolu sənədləşdirilmişdir (Huseynov, 2023).

Körfəz ölkələri isə daha yüksək minimum kapital tələbləri

(bazarın çox hissəsində 12-13 faiz) tətbiq edərək neft tsikli

mərhələlərindən asılı olmayaraq daha böyük tamponlar

saxlayırlar (Aliyev & Gasimov, 2023).

 

Bu tədqiqat Azərbaycan bank sektorunun likvidlik buferlərinin 

neft tsikllərinə güclü həssaslıq nümayiş etdirdiyini empirik 

cəhətdən sübut edir. Bu həssaslıq birbaşa pul axınları kanalı ilə 

yanaşı dolayı transmissiya mexanizmləri — valyuta 

devalvasiyası, depozit dollarizasiyası, kredit keyfiyyətinin 

pisləşməsi, xarici maliyyələşmənin bahalaşması — vasitəsilə 

reallaşır. 2015-2016 böhranı bu transmissiya mexanizmlərinin 

dağıdıcı potensialını aydın şəkildə üzə çıxardı. 

 

Basel III tətbiqi — xüsusilə LCR, NSFR tələbləri — bu 

həssaslığı qismən azaltmışdır. 2022-2024-cü illər üzrə 

məlumatlar göstərir ki, sektoral likvidlik göstəriciləri 2015-

2016 dövrünə nisbətən daha yüksək əsas səviyyədən 

başlayaraq neft qiyməti dalğalanmalarına cavab verir. Bu 

islahatlar zəruri olmaqla yanaşı, kifayətsizdir — tam 

effektivlik üçün aşağıdakı tamamlayıcı tədbirlər zəruridir. 

 

Birinci tövsiyə: neft qiyməti, valyuta məzənnəsi və NPL 

şoklarını eyni anda birlikdə əhatə edən çoxfaktorlu stress-

testlərin ildə ən az iki dəfə aparılması. Testlər bankların öz 

daxili modelləri üzərindən aparılmalı, nəzarət orqanının makro 

ssenarilərini əhatə etməlidir. Zəif nəticə göstərən banklara 

müəyyən mərhələdə kapital artırımı öhdəliyi qoyulmalı, stress-

testlərin nəticələri şəffaf şəkildə ictimaiyyətə açıqlanmalıdır 

(AMB, 2025). 

 

İkinci tövsiyə: neft qiyməti artımı dövrlərini CCyB-nin 

avtomatik artırılması ilə əlaqələndirən qaydaya əsaslı 

tetikləyici mexanizmin işlənib hazırlanması. IMF 

Azərbaycanla bağlı məsləhəti çərçivəsində bu mexanizmin 

texniki parametrlərini təklif etmişdir: neft qiyməti müəyyən 

trendi keçdikdə CCyB 0,25-0,5 faiz bəndi artırılsın, düşdükdə 

isə eyni miqyasda azaldılsın. 

 

Üçüncü tövsiyə: kiçik bankların konsolidasiyasının 

sürətləndirilməsi. Analiz göstərir ki, aktivləri 200 milyon 

manatdan az olan banklar neft şoklarına daha həssas olmaqla 

likvidlik böhranı zamanı daha tez sıxışdırılır. Bu bankların 

birləşdirilməsi sektoral konsentrasiyanı azaltmaqla birlikdə 

kapital bazasını və risk idarəetmə imkanlarını möhkəmləndirir. 

 

Bu islahatların ardıcıl, şəffaf və ardıcıl siyasi iradə ilə həyata 

keçirilməsi Azərbaycan bank sektorunun gələcək neft tsikli 

enişlərini daha az dağıdıcı fəsadlarla keçirməsinə möhkəm 

zəmin yaradacaqdır (AMB, 2025). 

Müasir dövrdə qida sistemləri və qida şəbəkələri aqrar və 

sənaye iqtisadiyyatının mühüm istiqamətlərindən biri kimi 

xüsusi aktuallıq qazanmışdır. Əhalinin sayının artması, qlobal 

ərzaq təhlükəsizliyi problemlərinin dərinləşməsi, iqlim 

dəyişiklikləri və təbii resursların məhdudlaşması qida 

sistemlərinin daha səmərəli və dayanıqlı şəkildə idarə 

olunmasını zəruri etmişdir. Bu baxımdan qida sistemləri yalnız 

istehsal və istehlak proseslərini deyil, həm də iqtisadi, sosial və 

ekoloji münasibətləri özündə birləşdirən çoxşaxəli mexanizm 

kimi qiymətləndirilir.  

 

Müasir yanaşmalarda qida sistemlərinə istehsaldan istehlaka 

qədər bütün mərhələləri əhatə edən qarşılıqlı əlaqəli struktur 

kimi baxılır və bu strukturun düzgün təşkil olunması dayanıqlı 

inkişafın əsas şərtlərindən biri hesab olunur. 

Şəkil 1  

Müasir qida sisteminin struktur modeli 

 

Mənbə: Müəllif tərəfindən hazırlanmışdır. 

 

Son illərdə qida sistemləri ilə bağlı aparılan tədqiqatlar göstərir 

ki, aqrar və sənaye sahəsində baş verən dəyişikliklər qida 

istehsalının idarə olunmasında yeni yanaşmaların tətbiqini 

tələb edir. Ənənəvi idarəetmə metodları ilə müqayisədə 

sistemli yanaşma istehsal, emal, logistika, marketinq və 

istehlak mərhələləri arasında əlaqələrin daha effektiv 

qurulmasına imkan yaradır. Bu baxımdan qida şəbəkələri 

istehsalçılar, emal müəssisələri, logistika subyektləri və 

istehlakçılar arasında iqtisadi münasibətlərin 

formalaşdırılmasında mühüm rol oynayır. Yerli və regional 

qida şəbəkələrinin inkişafı xüsusilə kənd təsərrüfatı 

istehsalçılarının bazara çıxış imkanlarının genişləndirilməsi, 

məhsul itkilərinin azaldılması və iqtisadi dayanıqlığın 

gücləndirilməsi baxımından əhəmiyyətli hesab olunur 

(Dekeyser et al., 2020). 

 

Qida sistemlərinin əsas məqsədi əhalinin təhlükəsiz və 

keyfiyyətli qida məhsulları ilə təmin edilməsidir. Bu məqsədə 

nail olmaq üçün istehsal proseslərində risklərin düzgün 

qiymətləndirilməsi və idarə olunması mühüm əhəmiyyət kəsb 

edir. Müasir qida istehsalı müəssisələrində bioloji, kimyəvi, 

fiziki və texnoloji risklər məhsul keyfiyyətinə birbaşa təsir 

göstərən əsas amillərdən hesab olunur. Qeyd edilən risk 

növlərinin məhsul keyfiyyətinə təsiri Cədvəl 1-də qeyd 

edilmişdir. 

Cədvəl 1 

Qida istehsalında əsas risk növləri 
 

 

Mənbə: Müəllif tərəfindən hazırlanmışdır. 

 

Bu səbəbdən beynəlxalq standartların və risk əsaslı idarəetmə 

mexanizmlərinin tətbiqi getdikcə daha geniş yayılır. HACCP 

və ISO 22000 kimi sistemlərin tətbiqi istehsal prosesində 

təhlükələrin vaxtında müəyyənləşdirilməsinə, məhsul 

təhlükəsizliyinin təmin edilməsinə və istehsal itkilərinin 

minimuma endirilməsinə imkan yaradır (ISO 22000:2018). 

 

Müasir sənaye iqtisadiyyatında innovasiya və rəqəmsal 

texnologiyalar qida sistemlərinin idarə olunmasında mühüm 

rol oynayır. Rəqəmsal monitorinq sistemləri, sensor 

texnologiyaları və avtomatlaşdırılmış nəzarət mexanizmləri 

istehsal proseslərinin daha effektiv idarə olunmasına şərait 

yaradır. Təchizat zəncirinin optimallaşdırılması isə məhsulların 

istehsaldan istehlakçıya çatdırılması prosesində vaxt və resurs 

itkilərinin azalmasına imkan verir. Bununla yanaşı, innovativ 

yanaşmalar müəssisələrin rəqabət qabiliyyətinin 

yüksəldilməsinə və bazar şəraitinə daha çevik uyğunlaşmasına 

müsbət təsir göstərir. Aparılan araşdırmalar göstərir ki, 

Risk növü Xarakteristikası Qida istehsalına təsiri 

Bioloji risklər 
Mikroorqanizmlər və 

bakteriyalar 

Məhsul 

təhlükəsizliyinin 

pozulması 

Kimyəvi risklər 
Pestisid və kimyəvi 

qalıqlar 

Məhsul 

təhlükəsizliyinin 

pozulması 

Fiziki risklər 
Xarici cisimlər və 

çirklənmə 

Məhsul keyfiyyətinin 

azalması 

Texnoloji risklər 
Avadanlıq nasazlığı və 

texniki problemlər 

İstehsal prosesində 

fasilələr 

innovasiya ilə dayanıqlı inkişaf prinsiplərinin inteqrasiyası 

sənaye və aqrar iqtisadiyyatın inkişafında mühüm rol oynayır. 

 

Müasir dövrdə dayanıqlı inkişaf prinsiplərinin qida 

sistemlərinə tətbiqi xüsusi əhəmiyyət kəsb edir. Şəkil 2-də 

göstərilmişdir ki, resurslardan səmərəli istifadə, tullantıların 

azaldılması və ekoloji tarazlığın qorunması dayanıqlı qida 

sistemlərinin əsas istiqamətləri hesab olunur. Dövri 

iqtisadiyyat yanaşması qida istehsalında itkilərin minimuma 

endirilməsinə və resursların təkrar istifadəsinə imkan yaradır. 

Bu isə həm iqtisadi səmərəliliyin yüksəldilməsinə, həm də 

ətraf mühitə mənfi təsirlərin azaldılmasına şərait yaradır.  
 

 
 

Şəkil 2 

Dayanıqlı inkişaf sisteminin əsas komponentləri 

 

Mənbə: Müəllif tərəfindən hazırlanmışdır. 

 

Araşdırma nəticəsində müəyyən edilmişdir ki, qida sistemləri 

və qida şəbəkələrinin effektiv idarə olunması aqrar və sənaye 

iqtisadiyyatının inkişafına mühüm təsir göstərir. Xüsusilə 

innovativ texnologiyaların tətbiqi, təchizat zəncirinin 

optimallaşdırılması və risk əsaslı idarəetmə yanaşmaları 

istehsal səmərəliliyinin artırılmasına, məhsul keyfiyyətinin 

yüksəldilməsinə və ərzaq təhlükəsizliyinin təmin edilməsinə 

imkan yaradır. Bununla yanaşı, yerli və regional qida 

şəbəkələrinin inkişaf etdirilməsi kənd təsərrüfatı subyektlərinin 

iqtisadi imkanlarının genişlənməsinə və sosial rifahın 

yüksəldilməsinə müsbət təsir göstərir. Nəticə etibarilə, 

dayanıqlı qida sistemlərinin formalaşdırılması üçün innovasiya 

fəaliyyətinin genişləndirilməsi, rəqəmsal idarəetmə 

mexanizmlərinin tətbiqi və risklərin effektiv idarə olunması 

müasir aqrar və sənaye iqtisadiyyatının əsas prioritet 

istiqamətlərindən biri hesab olunmalıdır. 

In recent years, digital transformation has become one of the 

main development directions of the business environment both 

in the global economy and in Azerbaijan. Especially for small 

and medium-sized enterprises, digitalization is considered not 

only a technological innovation, but also a means of increasing 

organizational efficiency, optimizing costs and strengthening 

competitiveness. The digitization of accounting systems can 

also be considered as one of the main aspects of this 

transformation. The widespread implementation of electronic 

tax systems, e-invoices, electronic cash registers and digital 

government solutions in Azerbaijan has encouraged enterprises 

to transition to a digital environment (Azərbaycan 

Respublikasının Dövlət Statistika Komitəsi, 2025; Innovation 

and Digital Development Agency, 2025). At the same time, 

limited financial resources, technological infrastructure 

problems and insufficient development of digital skills in 

SMEs (Small and Medium-sized Enterprises) remain one of 

the main factors complicating the digital transformation 

process. 

The purpose of this study is to empirically assess the impact of 

digital accounting tools and other digital factors on the level of 

digital readiness of enterprises in Azerbaijani SMEs. 

 

Within the framework of the study, the empirical model was 

built using the Ordinary Least Squares (OLS) method. The 

main reason for choosing the OLS method is to initially assess 

the linear relationship between variables and determine the 

direction of influence of independent variables on the 

dependent variable. This method allows us to determine the 

statistical significance and direction of influence of factors 

affecting the level of digital literacy. The database used for the 

analysis was formed on 109 SME subjects. The data was taken 

from the official KOBIA survey "Identification of the needs of 

SME subjects for digital solutions" (KOBIA, 2025). 

The variables used in the model are as follows: 

• DRL - Digital Readiness Level of the Enterprise 

• ASU - Accounting Software Usage 

• ADV - CRM, ERP and Cloud-Based Advanced Digital 

Tools 

• CR - Cybersecurity Readiness 

• FC - Financial Constraints 

The model is created in the following form: 

 

DRL is the dependent variable in this model, whereas the other 

indicators are the independent variables. After the model was 

built, a series of diagnostic tests were performed in EViews to 

check the validity of the results.To determine whether 

multicollinearity occurred between the variables, the Variance 

Inflation Factor (VIF) test was initially used. The Breusch-

Pagan-Godfrey heteroscedasticity test was then used to 

determine whether the model had a variable dispersion issue 

(Aliyev, 2022).   

 

Table 1 

Analysis of empirical results     
 

Variable Coefficient Std. Error t-Statistic Prob 

C 2.047684 0.230617 8.879166 0.0000 

ASU -0.050603 0.069158 -0.731704 0.4660 

ADV -0.174437 0.087376 -1.996402 0.0485 

CR 0.024851 0.115282 0.215751 0.8297 

FC -0.082897 0.064796 -1.279356 0.2036 

  

Source: Calculations based on KOBİA (2025) survey data 

using EViews. 

 

Notes: Dependent variable: DRL. Observations: 109. R² = 

0.055961. Adjusted R² = 0.019652. F-statistic = 1.541228. 

Prob(F-statistic) = 0.195729. Durbin-Watson = 1.884079. 

 

According to Table 1, ADV is the only variable with a 

probability value below 0.05, which means that there is 

statistical significance at the 5% level. The other variables 

didn't show any statistically significant results. As shown in 

Table 1, the R² and Adjusted R² values indicate that the 

explanatory power of the model is limited. Although this 

shows that the explanatory power of the model is limited, it is 

important to note that digital readiness is a multidimensional 

concept. Therefore, the result suggests that other 

organizational, managerial and human capital factors may also 

influence the digital readiness level of SMEs. The variable of 

using accounting software, although negatively biased, was not 

statistically significant. This result shows that the mere 

presence of accounting software is not enough for an enterprise 

to have a high level of digital readiness. The variable 

representing advanced digital tools shows that ERP, CRM and 

cloud-based systems play an important role in the digital 

transformation of SMEs. However, the negative coefficient 

indicates that the implementation of these systems has not yet 

been implemented in a fully effective and organizationally 

adapted manner. Despite being positively biased, the 

cybersecurity readiness variable had no statistically significant 

results. Although financial constraints have a negative effect 

on the level of digital readiness, statistically strong evidence 

was not obtained. 

 

The study found that although the digital transformation 

process continues in Azerbaijani SMEs, the level of digital 

readiness has not yet been fully formed. Although the use of 

accounting programs reflects the initial stage of digitalization 

in enterprises, the presence of these programs alone does not 

create a high level of digital readiness. Empirical results show 

that advanced digital tools play an important role in the digital 

transformation of enterprises. At the same time, there are 

organizational adaptation problems and resource constraints in 

the application of these tools. In particular, weak financial 

capabilities and insufficient development of digital skills 

remain one of the main factors weakening the digital 

transformation process of SMEs. Therefore, it is important for 

government agencies, especially IDDA, KOBIA and other 

relevant institutions, to expand their support mechanisms in the 

field of digital transformation. Increasing digital skills training 

for SMEs, creating preferential financing opportunities, 

promoting cloud-based accounting systems, and strengthening 

cybersecurity awareness measures can have a positive impact 

on increasing the level of digital readiness. At the same time, 

business leaders should perceive digital transformation not 

only as a technical innovation, but also as a tool for strategic 

management and organizational development. In general, it 

can be said that the implementation of digital accounting 

systems in Azerbaijan has significant potential for increasing 

the organizational effectiveness of SMEs. However, in order to 

fully realize this potential, it is important to develop digital 

skills, strengthen cybersecurity measures, and expand state 

support mechanisms.  

Müasir biznes mühitində insan kapitalı davamlı təşkilati 

uğurun təmin edilməsində mühüm rol oynayan strateji aktiv 

kimi qəbul edilir. Son illərdə aparılan tədqiqatlar göstərir ki, 

insan kapitalına, xüsusilə təlim, yenidən ixtisaslaşma və 

bacarıqların davamlı inkişafına yönəldilən investisiyalar 

təşkilatların məhsuldarlığına, çevikliyinə və innovasiya 

potensialına birbaşa təsir göstərir. Bilik iqtisadiyyatının və 

rəqəmsal transformasiyanın sürətlənməsi nəticəsində işçilərin 

rolu əməliyyat funksiyalarını yerinə yetirən əmək resursundan 

strateji dəyər yaradan əsas iştirakçıya çevrilmişdir. 

Azərbaycanda iqtisadiyyatın şaxələndirilməsi və rəqəmsal 

inkişaf prioritetləri yüksək ixtisaslı və uyğun bacarıqlara malik 

mütəxəssislərə tələbatı artırmış, insan kapitalının inkişafını 

təşkilatlar üçün strateji prioritetə çevirmişdir.nİnsan kapitalı 

müasir bilik iqtisadiyyatında təşkilatların rəqabət qabiliyyətini 

və davamlı inkişafını müəyyən edən ən mühüm amillərdən 

birinə çevrilmişdir.  

Bu məqalədə müəssisələrdə insan kapitalının inkişafının 

strateji əhəmiyyəti, xüsusilə Azərbaycanda insan resurslarının 

idarə edilməsi təcrübələri kontekstində araşdırılır. Tədqiqat 

insan kapitalı, təşkilati fəaliyyət, innovasiya, işçi məmnunluğu 

və rəqabət üstünlüyü arasındakı əlaqəni təhlil edir. Eyni 

zamanda, məqalədə Azərbaycanda işçi qüvvəsinin inkişafı ilə 

bağlı mövcud problemlər və imkanlar qiymətləndirilir, insan 

kapitalının strateji resurs kimi gücləndirilməsi istiqamətində 

tövsiyələr təqdim olunur. 

 

Tədqiqat keyfiyyət yönümlü yanaşma əsasında hazırlanmışdır. 

Məqalədə müqayisəli təhlil, sistemli ədəbiyyat icmalı və 

normativ-analitik yanaşma metodlarından istifadə edilmişdir. 

Beynəlxalq təşkilatların hesabatları, aktual elmi məqalələr, 

eləcə də Azərbaycan üzrə normativ sənədlər və yerli 

müəlliflərin tədqiqatları təhlilə cəlb olunmuşdur. Məqsəd 

müəssisələrdə insan kapitalının inkişafının strateji nəticələrini 

qiymətləndirmək və Azərbaycan təcrübəsi fonunda praktik 

tövsiyələr formalaşdırmaq olmuşdur. 

 

Müasir ədəbiyyatda insan kapitalı təşkilati performansın, 

innovasiya qabiliyyətinin və davamlı rəqabət üstünlüyünün 

əsas determinantlarından biri kimi təqdim olunur. Son 

tədqiqatlar göstərir ki, insan kapitalı ilə müəssisə performansı 

arasındakı əlaqə xüsusilə strateji insan resurslarının idarə 

edilməsi, bacarıqların inkişafı, rəqəmsal transformasiya və 

nəticəyönümlü idarəetmə mexanizmləri vasitəsilə güclənir 

(Giamos & Stroehle, 2024; Nastase, et al., 2025). Azərbaycan 

kontekstində isə insan kapitalının inkişafı əmək bazarının 

struktur dəyişiklikləri, təhsil-məşğulluq əlaqəsinin 

gücləndirilməsi və müəssisələrdə insan resurslarının daha 

sistemli idarə olunması ilə birbaşa bağlıdır. Bu baxımdan, 

ölkədə qəbul edilmiş insan kapitalına dair hesabatvermə və 

idarəetmə standartları, eləcə də son illərin yerli tədqiqatları 

mövzunun həm nəzəri, həm də tətbiqi əhəmiyyətini artırır 

(AZS ISO 30414:2024; Hacıyev, 2026; Mehdiyeva, 2026). 

 

İnsan kapitalı məhsuldarlığın, innovasiyanın və təşkilati 

çevikliyin artırılmasına mühüm töhfə verir. Yüksək texniki, 

analitik və sosial bacarıqlara malik əməkdaşlar mürəkkəb 

problemləri həll etmək, texnoloji dəyişikliklərə uyğunlaşmaq 

və komanda daxilində effektiv əməkdaşlıq qurmaq baxımından 

daha üstün imkanlara malikdirlər. Müasir HR tədqiqatları 

göstərir ki, işçi qüvvəsinin inkişafına investisiya qoyan 

təşkilatlar daha yüksək işçi bağlılığı, saxlanılma səviyyəsi və 

fəaliyyət göstəricilərinə nail olurlar (Zahoor, et al., 2023; 

Deloitte, 2025). Davamlı öyrənmə, iş yerində inkişaf 

proqramları və bacarıqların yenilənməsi təşkilati dayanıqlığı 

gücləndirən əsas mexanizmlərdən biri kimi çıxış edir. Buna 

görə də insan kapitalının inkişafı əməliyyat xərci deyil, strateji 

investisiya kimi qiymətləndirilməlidir (Sabbaghi, 2024). 

 

Son illərdə Azərbaycanda insan kapitalının strateji əhəmiyyəti 

daha da artmışdır. Rəqəmsallaşma, innovasiya və qeyri-neft 

sektorunun inkişafına yönəlmiş təşəbbüslər təşkilatları işçi 

qüvvəsinin inkişafına daha çox investisiya yatırmağa sövq 

etmişdir. Son statistik və analitik hesabatlar göstərir ki, əmək 

bazarında rəqəmsal, idarəetmə və analitik bacarıqlara malik 

mütəxəssislərə tələbat artır, eyni zamanda bacarıq 

uyğunsuzluğu və məhsuldar məşğulluq problemləri aktuallığını 

saxlayır (World Bank, 2023; ETF, 2023). Bundan əlavə, 

Azərbaycanda insan resurslarının idarə edilməsinə dair yeni 

dövlət standartının qəbul edilməsi müəssisələrdə insan 

kapitalına dair daxili və xarici hesabatvermənin beynəlxalq 

yanaşmalarla uyğunlaşdırılmasına imkan yaradır (AZS ISO 

30414:2024). Yerli müəlliflərin son araşdırmaları da göstərir 

ki, insan kapitalının idarə edilməsində normativ-hüquqi 

çərçivənin təkmilləşdirilməsi, institusional koordinasiya və 

nəticəyönümlü idarəetmə alətlərinin tətbiqi xüsusi əhəmiyyət 

daşıyır (Hacıyev, 2026; Hüseynova, 2026). 

 

İnsan resurslarının strateji idarə edilməsi insan kapitalının 

inkişafında mərkəzi rol oynayır. Müasir yanaşmalara görə, HR 

funksiyası artıq yalnız işə qəbul və inzibati proseslərlə 

məhdudlaşmır; o, təşkilatın strateji məqsədlərinin 

reallaşdırılmasına, istedadların cəlbinə, saxlanılmasına və 

inkişafına birbaşa təsir göstərir. Xüsusilə rəqəmsal dövrdə 

insan resurslarının idarə edilməsi texnologiya, məlumat əsaslı 

qərarvermə və davamlı bacarıq yenilənməsi ilə daha sıx 

bağlıdır (McKinsey & Company, 2025; Nastase, et al., 2025). 

Effektiv HR sistemləri fəaliyyətin qiymətləndirilməsi, 

liderliyin inkişafı, varisliyin planlaşdırılması və işçi 

təcrübəsinin yaxşılaşdırılması vasitəsilə təşkilati nəticələri 

gücləndirir. Azərbaycan şirkətləri üzrə son tədqiqatlar da 

göstərir ki, HR funksiyasının inzibati modeldən strateji 

tərəfdaş modelinə keçidi rəqabət üstünlüyünün 

formalaşdırılması üçün əsas şərtlərdən biridir (Mehdiyeva, 

2026; Hüseynova, 2026). 

 

Rəqəmsal transformasiya bütün sahələr üzrə işçi qüvvəsinə 

olan tələbləri dəyişdirir. Son beynəlxalq hesabatlara əsasən, 

süni intellekt, avtomatlaşdırma, məlumat analitikası və 

rəqəmsal platformaların genişlənməsi yeni bacarıqlara tələbat 

yaradır və bir çox ənənəvi peşələrin məzmununu yenidən 

formalaşdırır (World Economic Forum, 2025; OECD, 2025). 

Bu kontekstdə ömürboyu öyrənmə, yenidən ixtisaslaşma və 

bacarıqların çevik yenilənməsi həm təşkilatlar, həm də əmək 

bazarı üçün kritik əhəmiyyət daşıyır. Azərbaycanda rəqəmsal 

iqtisadiyyatın inkişafı, peşə təhsili və məşğulluq siyasəti üzrə 

son təşəbbüslər fonunda müəssisələr texniki biliklərlə yanaşı 

analitik düşüncə, adaptasiya qabiliyyəti və problem həll etmə 

səriştələrinə malik əməkdaşlara daha çox ehtiyac duyurlar 

(ETF, 2023; World Bank, 2023). 

 

Tədqiqatın nəticələri göstərir ki, insan kapitalının inkişafı

müəssisələr üçün yalnız funksional idarəetmə məsələsi deyil,

uzunmüddətli strateji prioritetdir. İşçilərin bilik, bacarıq və

kompetensiyalarına yönələn investisiyalar texnoloji

dəyişikliklərə uyğunlaşmanı sürətləndirir, innovasiya

imkanlarını genişləndirir və təşkilatların bazar qeyri-

müəyyənliyinə qarşı dayanıqlığını artırır (World Economic

Forum, 2025; Deloitte, 2025). Azərbaycan şəraitində təhsil

müəssisələri, işəgötürənlər və dövlət qurumları arasında daha

sıx əməkdaşlığın qurulması bacarıq çatışmazlığının azaldılması

və əmək bazarının tələblərinə uyğun kadr hazırlığının

gücləndirilməsi baxımından xüsusi əhəmiyyət kəsb edir

(World Bank, 2023; ETF, 2023). Bununla yanaşı, müəssisələr

daxilində strateji HR yanaşmasının, performansın

qiymətləndirilməsi sistemlərinin və rəqəmsal bacarıqların

inkişafına yönələn proqramların genişləndirilməsi rəqabət

üstünlüyünün davamlı saxlanılması üçün vacibdir (Mehdiyeva 

və Hüseynova, 2026).

 

İnsan kapitalı müasir təşkilatların malik olduğu ən dəyərli 

resurslardan biridir. İşçilərin inkişafına yönəldilən 

investisiyalar innovasiyaya, məhsuldarlığa və davamlı rəqabət 

üstünlüyünə birbaşa töhfə verir. Azərbaycan əmək bazarı 

hazırda mühüm transformasiya mərhələsindən keçir və bu 

proses həm yeni imkanlar, həm də müəyyən çağırışlar yaradır. 

Effektiv insan resurslarının idarə edilməsi ilə dəstəklənən 

strateji insan kapitalı inkişafı həm təşkilatların uğuru, həm də 

ölkənin iqtisadi inkişafı üçün vacib olaraq qalacaqdır. 

Kiçik və orta müəssisələrdə maliyyə 

planlaşdırılması və büdcə tərtibatının 

Açar sözlər: kiçik və orta müəssisələr, maliyyə 

planlaşdırılması, büdcə tərtibatı, büdcə nəzarəti, rəqəmsal 

maliyyə alətləri, maliyyə dayanıqlığı 

Keywords: small and medium enterprises, financial planning, 

budgeting, budget control, digital financial tools, financial 

sustainability 

 

Kiçik və orta müəssisələr müasir iqtisadi sistemdə 

məşğulluğun artırılması, rəqabətli biznes mühitinin 

formalaşdırılması, regional inkişafın dəstəklənməsi və qeyri-

neft sektorunun genişləndirilməsi baxımından mühüm 

əhəmiyyət daşıyır. Bu müəssisələr iri biznes strukturlarına 

nisbətən daha çevik fəaliyyət göstərsələr də, onların maliyyə 

resursları, idarəetmə imkanları və risklərə davamlılığı çox vaxt 

məhdud olur. Buna görə də kiçik və orta müəssisələrdə 

maliyyə planlaşdırılması yalnız gəlir və xərclərin əvvəlcədən 

müəyyənləşdirilməsi kimi deyil, müəssisənin bazar 

dəyişikliklərinə uyğunlaşması, ödəniş qabiliyyətinin qorunması 

və uzunmüddətli inkişafının təmin edilməsi üçün əsas 

idarəetmə mexanizmi kimi qiymətləndirilməlidir. 

Azərbaycan Respublikasının Dövlət Statistika Komitəsinin 

mikro, kiçik və orta sahibkarlığa dair rəsmi məlumat bazasında 

bu subyektlərin əsas makroiqtisadi göstəriciləri, ölkə 

iqtisadiyyatında payı, işçilərin sayı, investisiyalar, xərclər və 

digər göstəricilər üzrə məlumatların toplandığı qeyd edilir. 

Komitə mikro, kiçik və orta sahibkarlıq subyektlərini Nazirlər 

Kabinetinin 21 dekabr 2018-ci il tarixli 556 nömrəli qərarı ilə 

təsdiq edilmiş meyarlar əsasında təsnifləndirir: mikro 

sahibkarlıq subyektləri üçün işçi sayı 10 nəfərədək və illik 

gəlir 200 min manatadək, kiçik sahibkarlar üçün işçi sayı 11–

50 nəfər və illik gəlir 200 min manatdan 3 milyon manatadək, 

orta sahibkarlar üçün isə işçi sayı 51–250 nəfər və illik gəlir 3 

milyon manatdan 30 milyon manatadək müəyyən edilir 

(Azərbaycan Respublikasının Dövlət Statistika Komitəsi, 

2024).  

 

KOM-ların inkişafı üzrə dövlət siyasəti də bu sahənin iqtisadi 

əhəmiyyətini təsdiqləyir. “Mikro, kiçik və orta sahibkarlığın 

inkişafı haqqında” Azərbaycan Respublikasının Qanununda 

mikro, kiçik və orta sahibkarlıq subyektlərinin 

rəqabətqabiliyyətliliyinin artırılması, investisiya və innovasiya 

fəallığının stimullaşdırılması, maliyyə resurslarına çıxışın 

asanlaşdırılması və dövlət dəstəyi mexanizmlərinin 

səmərəliliyinin yüksəldilməsi əsas istiqamətlər kimi göstərilir 

(Azərbaycan Respublikası Prezidentinin rəsmi internet 

səhifəsi, 2022). Bu baxımdan KOM-larda maliyyə 

planlaşdırılması və büdcə tərtibatı məsələlərinin öyrənilməsi 

həm elmi, həm də praktik baxımdan aktualdır. 

 

Maliyyə planlaşdırılması müəssisənin mövcud və gələcək 

maliyyə resurslarının qiymətləndirilməsi, gəlir və xərc 

axınlarının proqnozlaşdırılması, kapital ehtiyaclarının 

müəyyənləşdirilməsi və maliyyə risklərinin idarə olunması 

prosesidir. Kiçik və orta müəssisələrdə bu proses daha böyük 

əhəmiyyət daşıyır, çünki belə müəssisələrdə maliyyə 

ehtiyatları məhdud olur və yanlış planlaşdırma qısa müddətdə 

likvidlik probleminə, borc yükünün artmasına və istehsal-satış 

prosesinin dayanmasına səbəb ola bilər. KOM-larda büdcə 

tərtibatı yalnız mühasibat uçotu funksiyası kimi deyil, strateji 

idarəetmə prosesi kimi təşkil olunmalıdır. Mühasibat uçotu 

daha çox keçmiş əməliyyatların qeydiyyatını aparırsa, büdcə 

gələcək fəaliyyətin maliyyə çərçivəsini müəyyənləşdirir. Buna 

görə də büdcələşdirmə müəssisənin satış, istehsal, təchizat, 

əməkhaqqı, marketinq və investisiya qərarları ilə əlaqəli 

şəkildə hazırlanmalıdır. 

 

Büdcə prosesinin səmərəli təşkili üçün əvvəlcə müəssisənin 

əsas məqsədləri müəyyən olunmalıdır. Məsələn, müəssisənin 

məqsədi satışların artırılmasıdırsa, büdcədə marketinq xərcləri, 

satış heyətinin saxlanması, anbar ehtiyatlarının artırılması və 

müştəri xidmətlərinin inkişafı nəzərə alınmalıdır. Əgər əsas 

məqsəd xərclərin azaldılmasıdırsa, büdcə nəzarəti daha çox 

istehsal xərclərinin optimallaşdırılmasına, satınalma 

qiymətlərinin müqayisəsinə və əməliyyat xərclərinin 

azaldılmasına yönəlməlidir. 

 

Azərbaycanda KOM-ların maliyyə planlaşdırması sahəsində 

bir sıra praktiki problemlər mövcuddur. Birinci problem 

maliyyə savadlılığının və peşəkar maliyyə idarəetməsi 

bacarıqlarının kifayət qədər inkişaf etməməsidir. Bir çox kiçik 

müəssisədə maliyyə planları sistemli şəkildə hazırlanmır, 

büdcə göstəriciləri isə yalnız ümumi təxmini hesablamalar 

əsasında müəyyən edilir. Bu, gəlir və xərclər arasında 

tarazlığın pozulmasına və müəssisənin maliyyə risklərinə daha 

həssas olmasına səbəb olur. 

 

İkinci problem maliyyə məlumatlarının vaxtında və dəqiq 

toplanmamasıdır. Müəssisədə satış, xərclər, debitor borcları, 

kreditor borcları və anbar qalığı üzrə məlumatlar operativ 

şəkildə izlənilmədikdə büdcə qərarları real vəziyyəti əks 

etdirmir. Nəticədə rəhbərlik ya gecikmiş məlumatlar əsasında 

qərar verir, ya da maliyyə nəticələrini yalnız hesabat dövrünün 

sonunda qiymətləndirir. 

 

Üçüncü problem rəqəmsal alətlərdən istifadənin 

məhdudluğudur. Müasir şəraitdə mühasibat və büdcə 

proqramları, elektron hesabat sistemləri, pul axını izləmə 

alətləri və analitik panellər KOM-ların maliyyə idarəetməsində 

mühüm rol oynayır. OECD-nin “SME Policy Index: Eastern 

Partner Countries 2024” hesabatında Azərbaycanda 2020-ci 

ildən sonra KOM siyasəti üzrə institusional və tənzimləyici 

çərçivənin təkmilləşdirildiyi, KOBİA-nın dəstək şəbəkəsinin 

genişləndirildiyi və müəssisələrin rəqəmsal transformasiyasına 

dəstək verən qurumların rolunun artdığı qeyd olunur (OECD, 

2024). Lakin bu imkanlardan səmərəli istifadə etmək üçün 

müəssisələrin daxili maliyyə idarəetməsi bacarıqları da inkişaf 

etdirilməlidir. 

 

KOB inkişaf mərkəzlərində biznesin planlaşdırılması, biznesin 

inkişaf etdirilməsi, marketinq, satış, biznes qanunvericiliyi, 

maliyyənin idarə olunması və insan resurslarının idarə edilməsi 

kimi istiqamətlər üzrə təlim və məsləhət xidmətləri göstərilir; 

bu xidmətlər sahibkarlar üçün ödənişsizdir. Bu, KOM-ların 

maliyyə planlaşdırması bacarıqlarının artırılması baxımından 

mühüm dəstək mexanizmi hesab edilə bilər (KOBİA, 2024).  

 

Rəqəmsal alətlərin büdcə tərtibatında rolu 

KOM-larda büdcə tərtibatının effektivliyini artırmaq üçün 

rəqəmsal maliyyə alətlərindən istifadə xüsusi əhəmiyyət kəsb 

edir. Elektron mühasibat proqramları, ERP sistemləri, Excel 

əsaslı büdcə modelləri, bulud texnologiyaları və analitik 

hesabat panelləri müəssisənin maliyyə məlumatlarını daha 

sürətli toplamağa və təhlil etməyə imkan verir. Bu alətlər 

vasitəsilə müəssisə aylıq satış planını, xərc limitlərini, pul 

vəsaitlərinin hərəkətini, borc öhdəliklərini və mənfəətlilik 

göstəricilərini sistemli şəkildə izləyə bilər. 

 

EU4Business-in Azərbaycan üzrə 2024-cü il hesabatında 

KOM-ların inkişafında maliyyəyə çıxış, biznes inkişaf 

xidmətləri və biznes mühitinin yaxşılaşdırılması əsas dəstək 

istiqamətləri kimi göstərilir. Hesabatda 2023-cü ildə 

Azərbaycanda KOM-lara dəstək üzrə 111,6 milyon avro 

həcmində portfel və 31 layihə qeyd olunur; maliyyəyə çıxış isə 

əsas dəstək istiqaməti kimi ayrılır (EU4Business, 2024). Bu 

fakt göstərir ki, KOM-ların davamlı inkişafı yalnız maliyyə 

resurslarının artırılması ilə deyil, həm də həmin resursların 

planlı, şəffaf və səmərəli idarə olunması ilə bağlıdır. 

 

KOM-lar üçün təklif olunan maliyyə planlaşdırması modeli 

Kiçik və orta müəssisələrdə maliyyə planlaşdırmasının 

təkmilləşdirilməsi üçün mərhələli modelin tətbiqi 

məqsədəuyğundur. Bu model beş əsas mərhələdən ibarət ola 

bilər. 

 

Birinci mərhələ maliyyə diaqnostikasıdır. Bu mərhələdə 

müəssisənin gəlirləri, xərcləri, mənfəət marjası, borc yükü, 

debitor və kreditor borcları, anbar ehtiyatları və pul vəsaitləri 

təhlil edilir. Diaqnostika müəssisənin zəif tərəflərini müəyyən 

etməyə imkan verir. 

 

İkinci mərhələ satış və gəlir proqnozlarının hazırlanmasıdır. Bu 

zaman əvvəlki dövrlərin satış məlumatları, bazar tələbi, 

mövsümilik, rəqiblərin qiymət siyasəti və müştəri davranışları 

nəzərə alınmalıdır. Gəlir proqnozu real əsaslara 

söykənmədikdə bütün büdcə sistemi zəifləyir. 

Üçüncü mərhələ xərc büdcəsinin tərtib olunmasıdır. Xərclər 

sabit, dəyişən və yarıdəyişən xərclər üzrə qruplaşdırılmalıdır. 

Hər bir xərc maddəsi üzrə məsul şəxs, limit və nəzarət 

mexanizmi müəyyən edilməlidir. 

 

Dördüncü mərhələ pul axını büdcəsinin hazırlanmasıdır. 

KOM-lar üçün pul axını büdcəsi xüsusi əhəmiyyət daşıyır, 

çünki müəssisə mənfəətli görünsə də, daxilolmalar gecikdikdə 

cari öhdəliklərini yerinə yetirməkdə çətinlik çəkə bilər. Buna 

görə aylıq və hətta həftəlik pul axını planlarının hazırlanması 

tövsiyə olunur. 

 

Beşinci mərhələ büdcə nəzarəti və düzəliş mexanizmidir. 

Faktiki göstəricilər plan göstəriciləri ilə müqayisə edilməli, 

kənarlaşmaların səbəbləri araşdırılmalı və növbəti büdcə dövrü 

üçün düzəlişlər edilməlidir. Bu yanaşma büdcəni statik 

sənəddən aktiv idarəetmə alətinə çevirir. 

 

Aparılan təhlil göstərir ki, kiçik və orta müəssisələrdə maliyyə 

planlaşdırılması və büdcə tərtibatı müəssisənin dayanıqlı 

inkişafı, risklərə qarşı davamlılığı və resurslardan səmərəli 

istifadəsi üçün mühüm idarəetmə mexanizmidir. KOM-ların 

maliyyə imkanları məhdud olduğuna görə bu müəssisələrdə 

səhv büdcə qərarları daha ciddi nəticələr yarada bilər. Buna 

görə də maliyyə planlaşdırması sistemli, məlumat əsaslı və 

müntəzəm nəzarət olunan proses kimi qurulmalıdır. 

Müasir dövrdə müəssisə və təşkilatların davamlı inkişafı və 

rəqabət qabiliyyətliliyinin daimi təmin olunmasında insan 

resurslarının rolu əvəzolunmazdır. Müəssisələrin davamlı uğur 

əldə etməsi və bazarda mövqelərini qoruyub saxlanılması üçün 

vacib amillərdən biri olan insan resurslarının effektiv idarə 

edilməsidir. İnsan resurslarının idarə edilməsi təkcə əmək 

münasibətlərinin tənzimlənməsi deyil, həm də işçilərin işə 

bağlılığını, motivasiyasını və əmək məhsuldarlığını artırmağa 

istiqamətlənmiş strateji idarəetmə sahəsidir. Çünki, insan 

kapitalı artıq təşkilatın strateji inkişafına səbəb olan əsas 

hərəkətverici qüvvəsi hesab olunur. Bu səbəbdən, işçilərin 

motivasiyası və onun məhsuldarlığa təsiri məsələsi son 

dövrlərdə elmin ən aktual tədqiqat istiqamətlərindən birinə 

çevrilmişdir. Motivasiya anlayışı müəyyən məqsədlərə nail 

olmaq üçün fərdlərin daxili və xarici stimullar vasitəsilə 

fəaliyyətə təşviq edilməsidir. Müxtəlif elmi yanaşmalarda 

motivasiya fərqli aspektlərdən izah edilsə də, ümumilikdə onun 

işçilərin fəaliyyətinə, işə münasibətinə və nəticədə 

məhsuldarlıq səviyyəsinə birbaşa təsiri qəbul edilir.  

Motivasiya strategiyasının düzgün qurulması işçilərin işə 

münasibətini formalaşdırır, loyallığını artırır və təşkilatın 

strateji məqsədlərinə çatmaq üçün lazım olan zəruri psixoloji 

mühiti yaradır. Bir çox təşkilatlarda motivasiya sistemlərinin 

qeyri-effektiv qurulması nəticəsində personalın məhsuldarlıq 

səviyyəsi aşağı düşür, işdə məmnuniyyət azalır və bununla da 

kadr axını başlayır. Buna görə də, motivasiya strategiyasının 

düzgün seçilməsi, qurulması və idarəedilməsi motivasiya 

strategiyalarının personalın məhsuldarlığına təsirinin 

araşdırılması həm nəzəri, həm də praktiki baxımdan mühüm 

aktuallığa malikdir. 

 

Motivasiya sözü latın sözü olub “movere” sözündən yaranıb və 

“hərəkət etdirmək”, “tərpətmək”, “irəli aparmaq” deməkdir. 

Yəni insanı həvəsləndirərək hərəkət etdirmək kimi başa 

düşülür. Başqa sözlə desək motivasiyanın tərifi davranışı 

təşviq edən, istiqamətləndirən prosesdir. Motivasiyanın 

anlayışı insan davranışının formalaşmasında mühüm rol 

oynayan psixoloji və sosial amillərin təsiri ilə meydana gələn 

mürəkkəb proses kimi xarakterizə olunur. İnsan fəaliyyətinin 

əsas hərəkətverici qüvvəsi kimi motivasiya fərdin müəyyən 

məqsədlərə nail olmaq üçün davranışını istiqamətləndirir və 

ona fəaliyyət göstərmək üçün stimul yaradır. Bu baxımdan 

motivasiya yalnız fərdi səviyyədə deyil, həm də təşkilati 

səviyyədə mühüm əhəmiyyətə malikdir. 

 

Müasir təşkilatlarda daxili motivasiyanı artırmaq üçün istifadə 

olunan nəzəriyyələrdən biri Self-Determination Theory (SDT)-

dir. Bu nəzəriyyəyə görə, işçilərin motivasiyası onların işdəki 

avtonomiya, bacarıqlarını inkişaf etdirmə və mənalı sosial 

əlaqələr ehtiyaclarının təmin olunması ilə birbaşa bağlıdır 

(Deci & Ryan, 2000). 

Stephen P. Robbins və T. A. Judge motivasiyanı insanların 

müəyyən məqsədlərə çatmaq üçün göstərdikləri səyləri 

istiqamətləndirən və bu səylərin davamlılığını təmin edən 

proses kimi izah edirlər. Müəlliflərin fikrinə görə motivasiya 

fərdlərin ehtiyacları, maraqları və gözləntiləri ilə sıx bağlıdır 

və onların davranışlarının formalaşmasında mühüm rol oynayır 

(Robbins & Judge, 2017). 

 

Motivasiya anlayışı İRİE sistemində də xüsusi əhəmiyyətə 

malikdir. Təşkilatlarda motivasiya işçilərin fəaliyyətinin 

istiqamətləndirilməsində və onların əmək fəaliyyətinin 

səmərəliliyinin artırılmasında mühüm rol oynayır (Armstrong, 

2020). Motivasiya işçilərin təşkilatın məqsədlərinə uyğun 

fəaliyyət göstərməsinə şərait yaradır və onların əmək 

fəaliyyətinə birbaşa təsir göstərir. Bu baxımdan işçilərin 

motivasiya səviyyəsi onların iş keyfiyyətinə, məhsuldarlığına 

və təşkilata olan bağlılığına təsir edən əsas amillərdən biri 

hesab olunur. Əgər işçilər öz fəaliyyətinin qiymətləndirildiyini 

və onların əməyinə dəyər verildiyini hiss edirlərsə, onlar 

işlərinə daha böyük həvəslə yanaşır və daha yüksək nəticələr 

əldə etməyə çalışırlar (Dessler, 2020). Tədqiqatın əsas məqsədi 

müəssisələrdə tətbiq olunan motivasiya strategiyalarının işçi 

məhsuldarlığına təsirini müəyyənləşdirməkdir. Tədqiqat 

çərçivəsində iki əsas hipotez irəli sürülmüşdür: 

 

H1: Qeyri-maddi motivasiya stimulları işçi məhsuldarlığına 

maddi motivasiya stimullarına nisbətən daha güclü və 

uzunmüddətli təsir göstərir. 

H2: HR tərəfindən tətbiq olunan fərdiləşdirilmiş motivasiya 

yanaşması məhsuldarlığın yüksəlməsinə səbəb olur. 

 

Tədqiqatda kompleks metodoloji yanaşmadan istifadə 

olunmuşdur. Araşdırma həm kəmiyyət, həm də keyfiyyət 

metodlarını özündə birləşdirir. İlk mərhələdə Google Forms 

platforması vasitəsilə müəssisə əməkdaşları arasında sorğu 

keçirilmişdir. Sorğuda ümumilikdə 200 respondent iştirak 

etmişdir ki, bu da sosial tədqiqatlar üçün kifayət qədər 

reprezentativ nümunə hesab olunur. Toplanan məlumatlar IBM 

SPSS Statistics proqramı vasitəsilə emal edilmiş və deskriptiv 

statistika metodlarından istifadə edilmişdir. Bununla yanaşı 

müxtəlif müəssisələrdə fəaliyyət göstərən HR mütəxəssisləri 

ilə yarı-strukturlaşdırılmış müsahibələr aparılmışdır. 

Müsahibələr motivasiya sistemlərinin qurulması, idarə 

olunması və məhsuldarlığa təsiri haqqında daha dərin məlumat 

əldə etməyə imkan vermişdir. Həmçinin müşahidə metodundan 

istifadə olunaraq işçilərin davranışları və motivasiya 

faktorlarının real iş mühitində təzahürü təhlil edilmişdir. 

 

Tədqiqat nəticələrinə əsasən respondentlərin 77.8%-i maddi və 

qeyri-maddi motivasiya faktorlarının eyni dərəcədə vacib 

olduğunu qeyd etmişdir. Respondentlərin yalnız 13.7%-i 

maddi motivasiyanı üstün hesab etmiş, 8.3%-i isə qeyri-maddi 

motivasiya vasitələrinə üstünlük verdiyini bildirmişdir. Bu 

nəticə göstərir ki, müasir iş mühitində motivasiya artıq 

çoxşaxəli və kompleks xarakter daşıyır. Demoqrafik təhlillər 

göstərmişdir ki, respondentlərin 64.1%-ni qadınlar, 35.9%-ni 

isə kişilər təşkil edir. Respondentlərin əksəriyyəti 26–35 yaş 

aralığında olmuşdur. Bu isə tədqiqat nəticələrinin müxtəlif yaş 

və sosial qrupları əhatə etdiyini göstərir. Maddi motivasiya 

faktorlarının təhlili zamanı müəyyən edilmişdir ki, maaş 

motivasiyaya təsir edən mühüm amil olsa da, təkbaşına yüksək 

məhsuldarlıq yaratmaq üçün kifayət etmir. Respondentlərin 

27.4%-i maaşın motivasiya səviyyəsini artırdığını bildirmişdir. 

Bonus və mükafatlar isə daha yüksək qiymətləndirilmişdir. 

 

Respondentlərin 64.1%-i performansa əsaslanan bonus və 

mükafatların motivasiyaedici təsirini yüksək 

qiymətləndirmişdir. Bu nəticə göstərir ki, işçilər nəticəyə bağlı 

maddi təşviqləri daha ədalətli hesab edirlər. Qeyri-maddi 

motivasiya faktorlarının təhlili isə daha əhəmiyyətli nəticələr 

ortaya qoymuşdur. Respondentlərin 75.6%-i rahat və 

dəstəkləyici iş mühitinin onların məhsuldarlığını artırdığını 

qeyd etmişdir. Rəhbərlik tərəfindən qiymətləndirmə və 

tanınma da yüksək motivasiya mənbəyi kimi 

qiymətləndirilmişdir. Respondentlərin 71.8%-i rəhbərlik 

tərəfindən tanınmanın motivasiya baxımından mühüm rol 

oynadığını bildirmişdir. Eyni zamanda tanınma və təşəkkür 

faktorları işçilərin təşkilata bağlılığını artıran əsas qeyri-maddi 

vasitələrdən biri kimi müəyyən edilmişdir. HR mütəxəssisləri 

ilə aparılan müsahibələr göstərmişdir ki, müəssisələrdə 

motivasiya sistemləri əsasən hibrid model üzərində qurulur. Bu 

model maddi və qeyri-maddi motivasiya vasitələrinin paralel 

şəkildə tətbiqinə əsaslanır. Əməkhaqqı və bonuslarla yanaşı, 

karyera inkişafı, təlim proqramları, iş mühiti və təşkilati 

mədəniyyət kimi qeyri-maddi amillər də motivasiya sisteminin 

ayrılmaz hissəsinə çevrilmişdir. Tədqiqatın mühüm 

nəticələrindən biri fərdiləşdirilmiş motivasiya yanaşmasının 

effektivliyidir. HR mütəxəssisləri qeyd etmişlər ki, işçilərin 

ehtiyac və gözləntiləri fərqli olduğundan vahid motivasiya 

modeli bütün əməkdaşlar üçün effektiv nəticə vermir. Bu 

səbəbdən fərdi yanaşma işçi məmnuniyyətinin və 

məhsuldarlığın artmasına səbəb olur. 

 

Araşdırma nəticələri motivasiya ilə məhsuldarlıq arasında 

birbaşa əlaqənin mövcud olduğunu təsdiqləmişdir. 

Respondentlərin böyük əksəriyyəti motivasiya səviyyəsində 

baş verən dəyişikliklərin məhsuldarlığa birbaşa təsir etdiyini 

bildirmişdir. Bununla yanaşı, motivasiya siyasətinin qeyri-

ədalətli və ya qeyri-effektiv tətbiqinin əks təsir yarada biləcəyi 

də vurğulanmışdır. 

Aparılmış tədqiqat göstərir ki, müasir müəssisələrdə 

motivasiya sistemləri kompleks və çoxsəviyyəli yanaşma tələb 

edir. Maddi motivasiya işçilər üçün baza təminat funksiyasını 

yerinə yetirsə də, qeyri-maddi motivasiya faktorları daha 

davamlı və uzunmüddətli təsir göstərir. Xüsusilə iş mühiti, 

rəhbərlik tərəfindən tanınma, təşəkkür, karyera inkişafı və 

təşkilati dəstək işçilərin daxili motivasiyasının 

formalaşmasında mühüm rol oynayır. 

 

Eyni zamanda fərdiləşdirilmiş HR yanaşması işçilərin fərdi 

ehtiyaclarını nəzərə alaraq motivasiya sistemlərinin 

effektivliyini artırır və məhsuldarlığın yüksəlməsinə şərait 

yaradır. Buna görə də müəssisələrdə balanslaşdırılmış və 

inteqrasiya olunmuş motivasiya strategiyalarının tətbiqi insan 

resurslarının səmərəli idarə olunması baxımından strateji 

əhəmiyyət daşıyır. 

 

Ədəbiyyat  

 

1. Armstrong, M. (2020). Armstrong’s handbook of human 

resource management practice. Kogan Page. 

2. Deci, E. L., & Ryan, R. M. (2000). Self-determination 

theory and the facilitation of intrinsic motivation, social 

development, and well-being. American Psychologist, 

55(1), 68–78. 

3. Dessler, G. (2020). Human resource management (16th 

ed.).  

4. Robbins, S. P., & Judge, T. A. (2019). Organizational 

behavior. Pearson Education. 



 

84 

Dünya İqtisadiyyatının Müasir Tədqiqatları I Beynəlxalq Elmi Konfrans / 15 iyun 2026 / 84-88 

I International Scientific Conference on Contemporary Studies of the World Economy / 15 June 2026 / 84-88 

https://doi.org/10.36719/2706-6185/I/DİMT/QD/2026 
 

 

İdarəetmə qərarlarının qəbulunda rəqəmsal 

Müasir iqtisadi şəraitdə müəssisələrin davamlı inkişafı, 

rəqabətqabiliyyətliliyinin qorunması və resurslardan səmərəli 

istifadə edilməsi idarəetmə qərarlarının keyfiyyətindən birbaşa 

asılıdır. Qlobal iqtisadi proseslərin sürətlənməsi, bazar 

mühitində qeyri-müəyyənliyin artması, istehsal və xidmət 

sahələrində texnoloji yeniliklərin geniş tətbiqi müəssisələrdən 

daha çevik, əsaslandırılmış və analitik qərarların qəbulunu 

tələb edir. Bu baxımdan idarəetmə uçotu yalnız xərclərin 

qeydə alınması və daxili hesabatların hazırlanması vasitəsi 

kimi deyil, həm də strateji və operativ qərarların informasiya 

bazasını formalaşdıran mühüm idarəetmə mexanizmi kimi 

çıxış edir. Rəqəmsallaşma şəraitində isə idarəetmə uçotunun 

funksional imkanları daha da genişlənir, uçot məlumatlarının 

toplanması, emalı, təhlili və qərar qəbuletmə prosesinə 

ötürülməsi daha sürətli və dəqiq formada həyata keçirilir. 

 

Rəqəmsal idarəetmə uçotu müəssisənin maliyyə və qeyri-

maliyyə göstəricilərinin vahid informasiya mühitində 

sistemləşdirilməsinə imkan yaradır.  

Ənənəvi uçot sistemlərində məlumatların toplanması və təhlili 

müəyyən vaxt tələb etdiyi halda, rəqəmsal texnologiyalar bu 

prosesi avtomatlaşdırır və real vaxt rejimində idarəetmə üçün 

zəruri olan informasiyanın əldə edilməsini təmin edir. 

Müəssisələrdə ERP sistemləri, bulud əsaslı uçot platformaları, 

biznes analitikası alətləri, süni intellekt və böyük verilənlər 

texnologiyalarının tətbiqi idarəetmə uçotunun daha çevik və 

analitik xarakter almasına səbəb olur. Nəticədə rəhbərlik 

istehsal xərcləri, satış dinamikası, mənfəətlilik səviyyəsi, 

resurs sərfi, məhsul və xidmətlərin rentabelliyi, struktur 

bölmələrin fəaliyyət nəticələri haqqında daha operativ və 

etibarlı məlumat əldə edir. 

 

İdarəetmə qərarlarının qəbulunda rəqəmsal idarəetmə uçotunun 

əsas rolu informasiyanın keyfiyyətinin yüksəldilməsi ilə 

bağlıdır. Qərar qəbuletmə prosesində məlumatların dəqiqliyi, 

tamlığı, aktuallığı və müqayisəliliyi xüsusi əhəmiyyət daşıyır. 

Rəqəmsal uçot sistemləri məlumatların insan amilindən 

asılılığını müəyyən dərəcədə azaldır, təkrarlanan 

əməliyyatların avtomatlaşdırılmasını təmin edir və səhv 

risklərini minimuma endirir. Bu isə rəhbərliyin subyektiv 

yanaşmalara deyil, obyektiv göstəricilərə əsaslanan qərarlar 

qəbul etməsinə şərait yaradır. Xüsusilə xərclərin idarə 

olunması, büdcələşdirmə, investisiya layihələrinin 

qiymətləndirilməsi, qiymətqoyma siyasətinin müəyyən 

edilməsi və istehsal həcminin planlaşdırılması kimi sahələrdə 

rəqəmsal idarəetmə uçotu mühüm analitik baza rolunu oynayır 

(Ratmono et al., 2023). 

 

Rəqəmsal idarəetmə uçotu müəssisədaxili planlaşdırma və 

nəzarət proseslərinin təkmilləşdirilməsində də mühüm 

əhəmiyyət kəsb edir. Müasir rəqəmsal sistemlər vasitəsilə 

büdcə göstəriciləri faktiki nəticələrlə avtomatik müqayisə 

edilir, kənarlaşmalar müəyyən olunur və onların səbəbləri 

təhlil edilir. Bu yanaşma idarəetmə qərarlarının gecikmədən 

qəbul edilməsinə, resurs itkilərinin qarşısının alınmasına və 

fəaliyyətin səmərəliliyinin artırılmasına imkan verir. Ənənəvi 

idarəetmə uçotu daha çox keçmiş dövrlərin nəticələrinə 

əsaslandığı halda, rəqəmsal idarəetmə uçotu həm cari vəziyyəti 

izləməyə, həm də gələcək inkişaf meyillərini 

proqnozlaşdırmağa şərait yaradır. Bu isə müəssisənin strateji 

planlaşdırma imkanlarını genişləndirir. 

 

Müəssisələrdə rəqəmsal idarəetmə uçotunun tətbiqi qərar 

qəbuletmədə çevikliyin artırılmasına da xidmət edir. Bazar 

şərtlərinin sürətlə dəyişdiyi müasir dövrdə rəhbərlik gecikmiş 

və natamam məlumatlar əsasında qərar qəbul etdikdə müəssisə 

rəqabət üstünlüyünü itirə bilər. Rəqəmsal idarəetmə uçotu isə 

məlumatların real vaxtda yenilənməsini təmin etməklə 

rəhbərliyə operativ reaksiya vermək imkanı yaradır. Məsələn, 

satış həcminin azalması, xammal qiymətlərinin yüksəlməsi, 

istehsal xərclərinin artması və ya müəyyən məhsul üzrə 

rentabelliyin aşağı düşməsi rəqəmsal sistemlərdə dərhal 

müəyyən edilə bilir. Bu halda rəhbərlik qiymət siyasətini 

dəyişmək, xərcləri optimallaşdırmaq, alternativ təchizatçı 

seçmək və ya məhsul portfelində dəyişiklik etmək barədə daha 

əsaslandırılmış qərarlar qəbul edə bilir. 

 

Rəqəmsal idarəetmə uçotunun mühüm üstünlüklərindən biri də 

müəssisə daxilində müxtəlif struktur bölmələr arasında 

informasiya inteqrasiyasını təmin etməsidir. İstehsal, satış, 

maliyyə, təchizat, anbar və insan resursları ilə bağlı 

məlumatların vahid sistemdə birləşdirilməsi idarəetmə 

qərarlarının kompleks yanaşma əsasında qəbul edilməsinə 

imkan verir. Belə inteqrasiya müəssisənin ayrı-ayrı 

bölmələrinin fəaliyyətini ümumi strateji məqsədlərlə 

əlaqələndirir və qərarların daha koordinasiyalı şəkildə qəbul 

edilməsini təmin edir. Nəticədə idarəetmə uçotu yalnız 

mühasibat və maliyyə bölməsinin funksiyası olmaqdan çıxır, 

bütün idarəetmə sisteminin informasiya-analitik əsasına 

çevrilir (Bhimani & Willcocks, 2014). 

 

Rəqəmsal idarəetmə uçotu strateji qərarların qəbulunda da 

xüsusi əhəmiyyətə malikdir. Müəssisənin uzunmüddətli inkişaf 

istiqamətlərinin müəyyənləşdirilməsi, yeni bazarlara çıxış, 

investisiya layihələrinin seçilməsi, məhsul çeşidinin 

genişləndirilməsi və innovativ texnologiyaların tətbiqi kimi 

qərarlar yalnız ümumi maliyyə göstəricilərinə deyil, həm də 

dərin analitik təhlillərə əsaslanmalıdır. Rəqəmsal uçot 

sistemləri müxtəlif ssenarilərin modelləşdirilməsinə, risklərin 

qiymətləndirilməsinə və alternativ qərar variantlarının 

müqayisəsinə şərait yaradır.  

 

Bununla yanaşı, rəqəmsal idarəetmə uçotunun səmərəli tətbiqi 

müəyyən təşkilati və metodoloji şərtlərin mövcudluğunu tələb 

edir. İlk növbədə müəssisədə uçot məlumatlarının keyfiyyəti 

təmin edilməli, informasiya sistemləri arasında uyğunluq 

yaradılmalı və əməkdaşların rəqəmsal bacarıqları inkişaf 

etdirilməlidir. Rəqəmsal texnologiyaların tətbiqi yalnız 

proqram təminatının alınması ilə məhdudlaşmamalı, idarəetmə 

proseslərinin yenidən qurulması, daxili nəzarət 

mexanizmlərinin təkmilləşdirilməsi və məlumat 

təhlükəsizliyinin təmin edilməsi ilə müşayiət olunmalıdır. Əks 

halda rəqəmsal idarəetmə uçotu gözlənilən nəticələri verməyə 

bilər və qərarqəbuletmə prosesində əlavə informasiya 

qarışıqlığı yarada bilər (Rikhardsson & Yigitbasioglu, 2018). 

 

Rəqəmsal idarəetmə uçotunun tətbiqi müəssisələrdə şəffaflığın 

və hesabatlılığın gücləndirilməsinə də müsbət təsir göstərir. 

Avtomatlaşdırılmış uçot və analitika sistemləri məlumatların 

izlənilməsini, əməliyyatların qeydiyyat tarixçəsinin 

saxlanılmasını və məsuliyyət mərkəzləri üzrə nəticələrin 

qiymətləndirilməsini asanlaşdırır. Bu isə daxili nəzarətin 

səmərəliliyini artırır və idarəetmə qərarlarının nəticələrini daha 

obyektiv qiymətləndirməyə imkan verir. Xüsusilə iri və orta 

müəssisələrdə məsuliyyət mərkəzləri üzrə xərclərin, gəlirlərin 

və fəaliyyət nəticələrinin rəqəmsal əsasda izlənilməsi 

idarəetmə effektivliyinin yüksəldilməsində mühüm vasitə kimi 

çıxış edir. 

Müasir ali təhsil mühitində tələbə cəlbi yalnız ənənəvi tanıtım 

vasitələri ilə deyil, rəqəmsal məzmunun məqsədyönlü 

qurulması ilə də bağlıdır. Universitetlər sosial şəbəkə, video, 

veb-sayt, bloq və elektron poçt kimi müxtəlif məzmun 

alətlərindən istifadə etsələr də, bu alətlərin təsiri çox vaxt 

ümumi aktivlik göstəriciləri ilə izah olunur. Halbuki hər bir 

alətin tələbə cəlbi prosesində yaratdığı təsir onun hansı 

mərhələdə və hansı məzmun funksiyası ilə istifadə 

olunmasından asılıdır (Pulizzi, 2012). Tezisin məqsədi ali 

təhsil müəssisələrində istifadə olunan məzmun əsaslı 

marketinq alətlərini tələbə cəlbi mərhələləri ilə əlaqələndirmək 

və onların funksional təsirini qiymətləndirməkdir. Bu 

yanaşmada məzmun alətləri yalnız yayım kanalı kimi deyil, 

tələbənin qərarvermə yolunda fərqli rol oynayan təsir vasitələri 

kimi nəzərdən keçirilir. Tezisin elmi yeniliyi ondan ibarətdir 

ki, burada hər bir alətin tələbə cəlbi mərhələsinə uyğunluğunu 

qiymətləndirmək üçün məzmun uyğunluğu əmsalı təklif edilir.  

Bu əmsal universitetlərə məzmun alətlərini ümumi paylaşım və 

görünürlük göstəricilərinə görə deyil, tələbənin qərarvermə 

prosesində yaratdığı funksional təsirə görə seçmək imkanı 

verir. Məzmun əsaslı marketinq alətlərinin təsiri üç əsas 

mərhələ üzrə qiymətləndirilə bilər: diqqətin yaranması, etibarın 

formalaşması və qərarın möhkəmlənməsi. Sosial şəbəkə 

məzmunu qısa vizual paylaşımlar, tələbə həyatı və interaktiv 

məzmun vasitəsilə ilkin diqqətin cəlb edilməsinə daha çox 

xidmət edir (Oliveira və Figueira, 2015). Video məzmun 

universitet mühitini və təhsil imkanlarını canlı şəkildə təqdim 

edərək emosional maraq yaradır. Veb-sayt və bloq məzmunu 

ixtisaslar, qəbul qaydaları, təqaüd imkanları və akademik 

göstəricilər haqqında sistemli məlumat verdiyi üçün etibarın 

formalaşmasında daha funksionaldır. Elektron poçt məzmunu 

isə artıq maraq göstərmiş potensial tələbə ilə fərdi əlaqəni 

davam etdirir və müraciət qərarının möhkəmlənməsinə təsir 

edir. 

 

Cədvəl 1 

Məzmun əsaslı marketinq alətlərinin funksional tətbiq matrisi 
 

Alət Əsas məzmun növü 
Tələbəyə təsir 

mexanizmi 
Tətbiq məqsədi 

Sosial şəbəkə 

Qısa vizual 

paylaşımlar, tələbə 

həyatı, tədbirlər 

İlkin maraq və sosial 

yaxınlıq yaradır 

Universitetin 

görünürlüyünü artırmaq 

Video 

məzmun 

Kampus təqdimatı, 

tələbə rəyləri, proqram 

izahı 

Emosional təsəvvür 

və seçimə maraq 

formalaşdırır 

Universitet mühitini canlı 

göstərmək 

Veb-sayt və 

bloq 

İxtisaslar, qəbul 

şərtləri, təqaüd və 

akademik məlumat 

Məlumatlılığı və 

etibarı gücləndirir 

Seçim üçün əsaslandırıcı 

informasiya vermək 

Elektron poçt 
Fərdi mesajlar, 
xatırlatmalar, qəbul 

çağırışları 

Tərəddüdü azaldır və 
müraciət niyyətini 

dəstəkləyir 

Qərar mərhələsində 
yönləndirmək 

 

Mənbə: Müəllif tərəfindən hazırlanmışdır. 

Təklif olunan modelə görə alətlərin effektivliyi sabit deyil; 

onların təsiri tələbə cəlbi mərhələsinə uyğunluq dərəcəsindən 

asılıdır. Bu uyğunluğu ifadə etmək üçün məzmun uyğunluğu 

əmsalı aşağıdakı məntiq əsasında izah oluna bilər: 

 

Məzmun uyğunluğu əmsalı = alətin məzmun funksiyası ilə 

tələbə cəlbi mərhələsi arasındakı uyğunluq səviyyəsi. 

 

Bu əmsal 1–5 bal intervalında qiymətləndirilə bilər. 1 bal zəif 

uyğunluğu, 5 bal isə yüksək uyğunluğu göstərir. Məsələn, 

sosial şəbəkə məzmunu diqqət mərhələsi üçün yüksək 

uyğunluğa malikdir, lakin qərar mərhələsində onun təsiri daha 

məhdud ola bilər. Əksinə, elektron poçt məzmunu geniş 

auditoriyanın diqqətini cəlb etmək üçün zəif, qərarın 

möhkəmləndirilməsi üçün isə daha yüksək uyğunluq göstərə 

bilər (Kotler və Fox, 1995). Bu yanaşma alətlərin ümumi 

təsirini deyil, onların mərhələyə görə funksional dəyərini 

qiymətləndirməyə imkan verir. 

 

 
 

Şəkil 1 

Məzmun əsaslı marketinq alətlərinin mərhələli təsir matrisi  

 

Mənbə: Müəllif tərəfindən hazırlanmışdır. 



Səhər Quliyev və Nuray Zamanova 

92 

Şəkildə təqdim olunan matris bu məntiqi vizual şəkildə 

göstərir: sosial şəbəkə və video məzmun diqqət mərhələsində, 

veb-sayt və bloq məzmunu etibar mərhələsində, elektron poçt 

məzmunu isə qərar mərhələsində daha yüksək uyğunluq 

göstərir. Beləliklə, matris “hansı alət daha təsirlidir?” 

sualından çox, “hansı alət hansı mərhələdə daha uyğun istifadə 

olunur?” sualına cavab verir. Ali təhsil müəssisələrinin 

məzmun strategiyası ayrı-ayrı platformaların aktivlik 

səviyyəsinə görə deyil, tələbənin qərarvermə yoluna uyğun 

qurulmalıdır. İlkin mərhələdə diqqət və maraq yaradan 

məzmun, orta mərhələdə etibar formalaşdıran məlumat, son 

mərhələdə isə fərdi əlaqəni gücləndirən yönləndirici məzmun 

daha məqsədəuyğun hesab olunur. Təklif olunan məzmun 

uyğunluğu əmsalı bu ardıcıllığı qiymətləndirmək və məzmun 

alətlərini daha səmərəli seçmək üçün analitik əsas yaradır. 

 

Aparılan yanaşma göstərir ki, ali təhsildə məzmun əsaslı 

marketinq alətlərinin təsiri onların sadəcə istifadə olunması ilə 

deyil, tələbə cəlbi mərhələsinə uyğun tətbiqi ilə müəyyənləşir. 

Sosial şəbəkə və video məzmun ilkin diqqət və marağın 

yaradılmasında, veb-sayt və bloq məzmunu etibarın 

formalaşdırılmasında, elektron poçt məzmunu isə qərarın 

möhkəmləndirilməsində daha funksional rol oynayır. Təklif 

olunan məzmun uyğunluğu əmsalı bu alətləri ümumi aktivlik 

göstəricilərinə görə deyil, tələbənin qərarvermə prosesində 

yaratdığı mərhələli təsirə görə qiymətləndirməyə imkan verir. 

Bu baxımdan ali təhsil müəssisələri məzmun strategiyasını 

ayrı-ayrı kanalların çoxluğu əsasında deyil, tələbə cəlbinin 

mərhələləri ilə uyğunlaşdırılmış vahid sistem kimi qurmalıdır. 

 

 

 

 

 



 Səhər Quliyev və Nuray Zamanova 

93 

 

Ədəbiyyat  

 

1. Kotler, P., & Fox, K. F. A. (1995). Strategic marketing for 

educational institutions. Prentice-Hall. 

2. Oliveira, L., & Figueira, Á. (2015). Social media content 

analysis in the higher education sector: From content to 

strategy. International Journal of Web Portals, 7(2), 1–23. 

3. Pulizzi, J. (2012). The rise of storytelling as the new 

marketing. Publishing Research Quarterly, 28(2), 116–123. 



 

94 

Dünya İqtisadiyyatının Müasir Tədqiqatları I Beynəlxalq Elmi Konfrans / 15 iyun 2026 / 94-98 

I International Scientific Conference on Contemporary Studies of the World Economy / 15 June 2026 / 94-98 

https://doi.org/10.36719/2706-6185/I/DİMT/QD/2026 
 

 

Rəqəmsal marketinqin sərbəst iqtisadi zonalarında 

tətbiqinin artım dinamikası və onun rəqabət 

qabiliyyətinə təsiri 
 

Fidan Tağıyeva  

 

Açar sözlər: sərbəst, qlobal, investisiya, rəqəmsal, yaşıl, 

klasterləşmə, logistika 

Keywords: free, global, investment, digital, green, clustering, 

logistics 

 

Qlobal rəqabətin kəskinləşməsi, istehsal zəncirlərinin yenidən 

formalaşması və transsərhəd investisiyaların dinamikası 

sərbəst iqtisadi zonaların (SİZ) marketinq strategiyalarını 

tamamilə yeniləyən əsas amillərə çevrilmişdir. Müasir dövrdə 

SİZ-lərin uğuru yalnız vergi güzəştləri və inzibati 

preferensiyalarla deyil, həm də innovativ marketinq 

yanaşmaları, rəqəmsal platformalardan istifadə səviyyəsi və 

investorlara yönəlik kompleks dəstək ekosistemləri ilə 

müəyyən olunur. Yeni qlobal tendensiyalar SİZ-lərin özlərini 

beynəlxalq bazarda rəqabətədavamlı “brend lokasiya” kimi 

təqdim etməsini tələb edir. 

 

Son illərdə aparılan təhlillərə əsasən, SİZ marketinqində əsas 

trend rəqəmsal transformasiyadır. Data-analitika, rəqəmsal 

investor xidməti pəncərələri, smart-loqistika platformaları və 

süni intellekt əsaslı investisiya proqnozlaşdırma alətləri 

zonaların tanınmasını və cəlbediciliyini artırır.  

Xüsusilə ASEAN, Yaxın Şərq, Çin, ABŞ və Şərqi Avropa SİZ-

lərində rəqəmsal marketinq ekosistemləri investisiya 

qərarlarını sürətləndirən əsas üstünlüyə çevrilmişdir. Eyni 

zamanda “yaşıl marketinq” və ekoloji dayanıqlılıq amillərinin 

önə çıxması SİZ-lərin enerji səmərəliliyi, karbon neytrallığı və 

yaşıl texnologiyalar üzrə sertifikatlaşdırma ilə investorlara yeni 

dəyər təklifləri yaratmasına imkan verir. 

 

Dünya üzrə SİZ-lərin sayı 7 mindən çox olmuş, Asiya, Avropa, 

Yaxın Şərq və Afrika regionlarında yeni nəsil iqtisadi 

zonaların yaradılması tendensiyası güclənmişdir. İnvestor 

davranışlarının dəyişməsi, şirkətlərin sürətli qərarvermə tələb 

edən dinamik mühitdə fəaliyyət göstərməsi və geosiyasi 

risklərin artması SİZ marketinqini sadəcə tanıtım fəaliyyəti 

olmaqdan çıxararaq, kompleks strateji idarəetmə mexanizminə 

çevirmişdir. Bu prosesdə rəqəmsal kommunikasiya alətləri, 

süni intellektlərin tətbiqi, böyük verilənlərin analitikası, virtual 

investor platformaları və rəqəmsal “vahid pəncərə” həlləri 

marketinqin effektivliyini artıran əsas vasitələrə çevrilmişdir. 

 

Bundan başqa, yaşıl iqtisadiyyatın yüksəlişi, karbon 

emissiyalarının azaldılması öhdəlikləri və ekoloji məsuliyyətli 

istehsal modelləri SİZ-lərin marketinq strategiyalarında “yaşıl 

brendinq” komponentinin önə çıxmasına səbəb olmuşdur. 

Artıq inkişaf etmiş ölkələrin çoxunda sərbəst zonaların 

cəlbediciliyi yalnız iqtisadi üstünlüklərlə deyil, həm də ekoloji 

dayanıqlılıq, enerji effektivliyi və sosial məsuliyyət 

prinsiplərinin tətbiqi ilə ölçülür. Bu isə SİZ-lərin yeni tip “yaşıl 

sərmayə klasterləri” qurmasına və investorları alternativ enerji, 

təmiz istehsal və dövri iqtisadiyyat sahələrinə yönəltməsinə 

şərait yaradır. 

Şəkil 1 

2018–2023-cü illərdə sərbəst iqtisadi zonalarda rəqəmsal 

marketinq tətbiqinin artım dinamikası (%)  

 

Mənbə: World Bank. (2023). Special Economic Zones: Global 

Trends and Policy Review. 

 

2018–2023-cü illər ərzində sərbəst iqtisadi zonalarda (SİZ) 

rəqəmsal marketinqin tətbiq səviyyəsinin dinamik artımını əks 

etdirir və qlobal iqtisadi tendensiyalarla tam uzlaşan yüksələn 

xətti nümayiş etdirir. Məlumatlardan görünür ki, 2018-ci ildə 

rəqəmsal marketinq tətbiqi orta hesabla 30% təşkil etdiyi 

halda, növbəti illərdə bu göstərici ardıcıl olaraq yüksəlmişdir. 

2019 və 2020-ci illərdə artım daha sürətli olmuş, pandemiya 

dövrü isə rəqəmsal alətlərin sürətlə inteqrasiyasını 

stimullaşdırdığı üçün 2020-ci ildə yüksəliş daha 

nəzərəçarpacaq dərəcədə davam etmişdir. 

 

2021–2023-cü illərdə artım tempinin qorunub saxlanması 

göstərir ki, rəqəmsal marketinq SİZ-lərin strateji marketinq 

fəaliyyətində artıq əsas komponentə çevrilmişdir. Bu dövrdə 

investorların rəqəmsal platformalara daha çox üstünlük 

verməsi, onlayn qeydiyyat sistemlərinin geniş tətbiqi, “vahid 

pəncərə” xidmətlərinin rəqəmsallaşdırılması və süni intellekt 

əsaslı analitika sistemlərinin istifadəsi artımın başlıca 

səbəbləridir. Şəkil 1 həmçinin göstərir ki, 2023-cü ildə 

rəqəmsal marketinqin tətbiqi səviyyəsi 80%-ə çatmış və bu isə 

rəqəmsal transformasiyanın artıq SİZ-lər üçün normaya 

çevrildiyini nümayiş etdirir. Bu dinamika dünya üzrə sərbəst 

iqtisadi zonaların qlobal rəqabətdə geridə qalmamaq üçün 

rəqəmsal kommunikasiya, data-analitika və onlayn investor 

xidmətlərinə daha çox diqqət ayırdığını təsdiqləyir (Tien & 

Huong, 2020, s. 333). 

 

Beləliklə, şəkil 1 SİZ-lərdə rəqəmsal marketinq 

strategiyalarının gücləndiyini, investorlarla əlaqələrin rəqəmsal 

kanallar vasitəsilə qurulmasının getdikcə üstünlük qazandığını 

və qlobal rəqabət fonunda rəqəmsal transformasiyanın artıq 

zərurətə çevrildiyini göstərir. 

 

Aparılan təhlil göstərir ki, sərbəst iqtisadi zonalarda rəqəmsal 

marketinqin tətbiqi artıq mərhələli inkişafdan çıxaraq sistemli 

və strateji xarakter almışdır. 2018–2023-cü illər üzrə müşahidə 

olunan davamlı artım onu deməyə əsas verir ki, rəqəmsal 

alətlər investorların cəlb olunmasında əsas platformaya 

çevrilmişdir. Təhlil baxımından diqqət çəkən əsas məqam 

ondan ibarətdir ki, artımın ən sürətli mərhələsi pandemiya 

dövrünə təsadüf edir. Bu isə göstərir ki, xarici şoklar və qeyri-

müəyyənlik şəraiti rəqəmsallaşmanı sürətləndirən katalizator 

rolunu oynayır. 

 

Digər tərəfdən, 2021–2023-cü illərdə artım tempinin sabit 

qalması bu sahədə əldə edilən nailiyyətlərin təsadüfi və ya 

qısamüddətli olmadığını, əksinə, möhkəm zəmində dayanan 

davamlı bir inkişafı əks etdirdiyini ortaya qoyur. Həmin dövr 

ərzində rəqəmsal xidmətlərin institusional səviyyədə tətbiqi, 

onlayn platformaların fəaliyyət dairəsinin genişlənməsi və 

məlumat əsaslı qərarvermə mədəniyyətinin güclənməsi SİZ-

lərin idarəetmə modelində yalnız kəmiyyət deyil, keyfiyyət 

baxımından da ciddi dönüşümlərin həyata keçirildiyini açıq 

şəkildə nümayiş etdirir. 

Müasir iqtisadi şəraitdə turizm müəssisələrində 

aktivlərin uçotunun optimallaşdırılması 

problemləri və həlli yolları 
 

Ülkər Kərimova  

 

Açar sözlər: turizm müəssisələri, aktivlərin uçotu, aktivlərin 

qiymətləndirilməsi, maliyyə hesabatı, beynəlxalq standartlar, 

uçotun optimallaşdırılması 

Keywords: tourism enterprises, asset accounting, asset 

valuation, financial reporting, International Financial 

Reporting Standards (IFRS), accounting optimization 

 

Müasir qlobal iqtisadi mühitdə turizm sektoru yüksək dinamik 

inkişaf edən, eyni zamanda kompleks maliyyə və uçot 

mexanizmləri tələb edən sahələrdən biri kimi çıxış edir. 

Xüsusilə turizm müəssisələrinin fəaliyyətində aktivlərin 

düzgün uçotu və adekvat qiymətləndirilməsi həm maliyyə 

hesabatlarının etibarlılığı, həm də strateji qərarvermə 

baxımından fundamental əhəmiyyət daşıyır. Turizm 

sektorunun spesifik xüsusiyyəti ondan ibarətdir ki, burada 

aktivlərin strukturu yalnız maddi əsas vəsaitlərlə 

məhdudlaşmır, eyni zamanda qeyri-maddi aktivlər, xidmət 

potensialı, brend dəyəri və rekreasiya resursları da mühüm rol 

oynayır. Bu isə aktivlərin uçotu və qiymətləndirilməsi 

prosesini daha mürəkkəb və çoxölçülü edir. Turizm 

müəssisələrində aktivlərin uçotunun əsas problemlərindən biri 

onların düzgün tanınması və təsnifləşdirilməsi ilə bağlıdır.  

Mehmanxana kompleksləri, turizm infrastrukturu, nəqliyyat 

vasitələri və xidmət obyektləri kimi aktivlərin uçotu zamanı 

onların iqtisadi mahiyyətinə uyğun kateqoriyalara bölünməsi 

vacibdir. Lakin praktikada çox zaman bu aktivlərin qarışıq 

xarakter daşıması uçot sistemində qeyri-dəqiqliklərə səbəb 

olur. Xüsusilə kompleks turizm obyektlərində (məsələn, kurort 

və istirahət mərkəzlərində) həm istehsal, həm xidmət, həm də 

sosial funksiyaların birləşməsi aktivlərin uçotunda metodoloji 

çətinliklər yaradır (Əliyev, 2021). 

 

Digər mühüm problem aktivlərin qiymətləndirilməsi ilə 

bağlıdır. Müasir dövrdə aktivlərin yalnız ilkin dəyər əsasında 

uçotu artıq kifayət etmir və onların real bazar dəyərinin 

müəyyən edilməsi tələb olunur. Beynəlxalq maliyyə hesabatı 

standartlarına uyğun olaraq aktivlərin tanınması, 

amortizasiyası və dəyərsizləşməsi prosedurları tətbiq 

edilməlidir. Lakin turizm müəssisələrində bu standartların tam 

tətbiq olunmaması və ya qeyri-dəqiq tətbiqi nəticəsində 

aktivlərin real dəyəri maliyyə hesabatlarında əks olunmur. 

Xüsusilə əsas vəsaitlərin dəyərsizləşməsi (impairment) 

testlərinin aparılmaması və ya formal xarakter daşıması uçot 

məlumatlarının keyfiyyətini aşağı salır. Araşdırmalar göstərir 

ki, bir çox turizm müəssisələrində IAS 36 kimi standartların 

tətbiqi zəifdir və bu, maliyyə məlumatlarının qərarvermə üçün 

yararlılığını azaldır. 

 

Müasir iqtisadi şəraitdə turizm müəssisələrində aktivlərin 

uçotu ilə bağlı digər problem informasiya sistemlərinin 

yetərincə inkişaf etməməsidir. Ənənəvi uçot sistemləri çox 

vaxt böyük həcmli məlumatların operativ emalına və analitik 

təhlilinə imkan vermir. Halbuki turizm sektorunda aktivlərin 

idarə olunması üçün real vaxt rejimində məlumatların 

toplanması və emalı vacibdir. Rəqəmsal texnologiyaların 

tətbiqinin zəif olması uçot prosesində gecikmələrə, məlumat 

itkilərinə və qeyri-dəqiqliklərə səbəb olur. Bu isə nəticə 

etibarilə müəssisənin maliyyə vəziyyətinin düzgün 

qiymətləndirilməsinə mane olur (Qasımov, 2020). 

 

Turizm müəssisələrində aktivlərin uçotunun 

optimallaşdırılmasına mane olan amillərdən biri də kadr 

potensialı ilə bağlıdır. Müasir uçot sistemlərinin tətbiqi yüksək 

ixtisaslı mütəxəssislər tələb edir. Lakin bir çox hallarda turizm 

müəssisələrində çalışan mühasiblərin beynəlxalq standartlar 

üzrə bilik səviyyəsi kifayət qədər yüksək olmur. Bu isə uçot 

prosesində metodoloji səhvlərin yaranmasına gətirib çıxarır. 

Eyni zamanda, turizm sektorunun sürətli inkişafı və yeni 

biznes modellərinin yaranması mövcud uçot yanaşmalarının 

yenilənməsini zəruri edir. 

 

Bununla yanaşı, turizm müəssisələrinin fəaliyyət mühitinin 

qeyri-sabitliyi də aktivlərin uçotuna təsir göstərir. Mövsümi 

dəyişkənlik, turist axınlarının qeyri-sabitliyi və xarici iqtisadi 

şoklar aktivlərin istifadəsinin intensivliyinə və dəyərinə birbaşa 

təsir edir. Bu amillər aktivlərin amortizasiya siyasətinin və 

dəyərsizləşmə testlərinin daha çevik şəkildə aparılmasını tələb 

edir. Əks halda aktivlərin balans dəyəri ilə onların real iqtisadi 

dəyəri arasında ciddi fərqlər yaranır (Kieso et al., 2020). 

 

Müasir iqtisadi şəraitdə qeyd olunan problemlərin aradan 

qaldırılması üçün kompleks yanaşmanın tətbiqi zəruridir. İlk 

növbədə, turizm müəssisələrində beynəlxalq maliyyə hesabatı 

standartlarının tam və düzgün tətbiqi təmin edilməlidir. Bu, 

aktivlərin tanınması, ölçülməsi və təqdim edilməsi prosesində 

vahid metodoloji bazanın formalaşdırılmasına imkan 

verəcəkdir. Eyni zamanda, aktivlərin dəyərsizləşməsi üzrə 

müntəzəm testlərin aparılması və onların nəticələrinin maliyyə 

hesabatlarında əks etdirilməsi vacibdir. 

İkinci istiqamət kimi rəqəmsal uçot sistemlərinin tətbiqi xüsusi 

əhəmiyyət kəsb edir. Müasir ERP sistemləri və 

avtomatlaşdırılmış uçot platformaları aktivlərin idarə 

olunmasını daha şəffaf və effektiv edir. Bu sistemlər vasitəsilə 

aktivlərin hərəkəti, amortizasiyası və istifadəsi real vaxt 

rejimində izlənilə bilər ki, bu da idarəetmə qərarlarının daha 

əsaslandırılmış şəkildə qəbul edilməsinə imkan yaradır. 

 

Üçüncü mühüm istiqamət insan kapitalının inkişafıdır. Turizm 

müəssisələrində çalışan mühasiblərin və maliyyə 

menecerlərinin peşəkar səviyyəsinin artırılması, onların 

beynəlxalq standartlar üzrə biliklərinin genişləndirilməsi uçot 

sisteminin keyfiyyətinə birbaşa təsir göstərir. Bu məqsədlə 

davamlı təlim proqramlarının təşkili və beynəlxalq təcrübənin 

tətbiqi vacibdir (Kieso et al., 2020). 

 

Bundan əlavə, aktivlərin qiymətləndirilməsində bazar əsaslı 

yanaşmaların tətbiqi genişləndirilməlidir. Xüsusilə turizm 

sektorunda istifadə olunan torpaq sahələri, mehmanxana 

kompleksləri və rekreasiya obyektləri kimi aktivlərin bazar 

dəyəri mütəmadi olaraq yenidən qiymətləndirilməlidir. Bu, 

müəssisənin real maliyyə vəziyyətinin daha düzgün əks 

etdirilməsinə imkan verəcəkdir. 

 

Nəhayət, turizm müəssisələrində aktivlərin uçotunun 

optimallaşdırılması strateji idarəetmə ilə inteqrasiya 

olunmalıdır. Aktivlərin yalnız mühasibat uçotu obyekti kimi 

deyil, eyni zamanda gəlir yaradan resurs kimi 

qiymətləndirilməsi onların daha effektiv idarə olunmasına 

şərait yaradır. Bu yanaşma turizm müəssisələrinin rəqabət 

qabiliyyətinin artırılmasına və uzunmüddətli dayanıqlı 

inkişafının təmin edilməsinə xidmət edir (Barros et. al., 2011). 

Müasir iqtisadi şəraitdə turizm müəssisələrində aktivlərin 

uçotunun optimallaşdırılması yalnız texniki uçot məsələsi 

deyil, kompleks idarəetmə problemi kimi çıxış edir. Bu 

problemin həlli üçün beynəlxalq standartların tətbiqi, rəqəmsal 

texnologiyaların inteqrasiyası, insan kapitalının inkişafı və 

strateji yanaşmanın formalaşdırılması əsas istiqamətlər kimi 

çıxış edir. Bu tədbirlərin həyata keçirilməsi turizm 

müəssisələrinin maliyyə şəffaflığını artırmaqla yanaşı, onların 

iqtisadi səmərəliliyinin yüksəldilməsinə və ümumilikdə turizm 

sektorunun davamlı inkişafına mühüm töhfə verəcəkdir. 

Müasir qlobal iqtisadi şəraitdə dövlətlərarası iqtisadi 

münasibətlər yalnız ticarət dövriyyəsinin həcmi ilə deyil, həm 

də keyfiyyət göstəriciləri ilə xarakterizə olunur. Bu baxımdan 

Azərbaycan–Rusiya ticari-iqtisadi əlaqələri regional və qlobal 

iqtisadi sistemdə mühüm yer tutur. İki ölkə arasında mövcud 

olan tarixi, coğrafi və iqtisadi əlaqələr əməkdaşlığın davamlı 

inkişafını təmin edən əsas amillərdən hesab olunur (Əliyev, 

2019, s. 47). 

 

Son illərdə qlobal iqtisadiyyatda baş verən dəyişikliklər, 

xüsusilə rəqəmsallaşma prosesləri, enerji bazarlarında qeyri-

sabitlik və yeni nəqliyyat dəhlizlərinin formalaşması 

Azərbaycan–Rusiya iqtisadi münasibətlərinə yeni məzmun 

qazandırmışdır (Qasımov, 2017, s. 63). Bu isə əməkdaşlığın 

yalnız kəmiyyət deyil, keyfiyyət baxımından da inkişafını 

zəruri edir. 

Azərbaycan və Rusiya arasında ticari-iqtisadi əlaqələr son 

illərdə dinamik inkişaf etmişdir. Xüsusilə ticarət dövriyyəsinin 

artması, investisiya əməkdaşlığının genişlənməsi və birgə 

layihələrin həyata keçirilməsi bu əlaqələrin möhkəmlənməsinə 

şərait yaratmışdır. İki ölkə arasında ticarət əlaqələri əsasən 

kənd təsərrüfatı məhsulları, sənaye malları və enerji resursları 

üzrə formalaşmışdır. Azərbaycan Rusiyaya əsasən kənd 

təsərrüfatı və ərzaq məhsulları ixrac edir, Rusiya isə 

Azərbaycana sənaye məhsulları və texnoloji avadanlıqlar 

təqdim edir. Bu isə iqtisadiyyatların bir-birini tamamladığını 

göstərir. 

 

Müasir dövrdə iqtisadi əməkdaşlığın effektivliyi yalnız ticarət 

həcmi ilə deyil, həm də keyfiyyət amilləri ilə müəyyən edilir. 

Bu amillərə innovasiya səviyyəsi, rəqəmsallaşma, logistika 

effektivliyi, institusional uyğunluq və insan kapitalı daxildir. 

Azərbaycan–Rusiya iqtisadi əlaqələrində keyfiyyət 

göstəricilərinin artırılması əməkdaşlığın davamlılığını təmin 

edən əsas faktorlardan biridir. Xüsusilə logistika və tranzit 

imkanlarının genişlənməsi, gömrük prosedurlarının 

sadələşdirilməsi və rəqəmsal texnologiyaların tətbiqi iqtisadi 

əlaqələrin səmərəliliyini artırır (Məmmədov, 2020, s. 105). 

 

Rəqəmsal iqtisadiyyatın inkişafı Azərbaycan–Rusiya iqtisadi 

əməkdaşlığında yeni imkanlar yaradır. Elektron ticarət, 

rəqəmsal gömrük sistemləri və logistika platformalarının 

tətbiqi ticarət proseslərini sürətləndirir və xərcləri azaldır. Eyni 

zamanda, rəqəmsal texnologiyaların tətbiqi iqtisadi əlaqələrin 

şəffaflığını artıraraq idarəetmə proseslərinin 

optimallaşdırılmasına şərait yaradır. İki ölkə arasında elektron 

xidmətlərin genişləndirilməsi sahibkarlar üçün əməliyyat 

xərclərini azaltmaqla yanaşı, ticarət mühitini daha əlverişli 

edir. Bununla yanaşı, rəqəmsal platformalar vasitəsilə məlumat 

mübadiləsinin sürətlənməsi qərar qəbuletmə proseslərinin 

effektivliyini yüksəldir. Rəqəmsal transformasiya həmçinin 

gömrük və logistika sistemlərinin inteqrasiyasını gücləndirərək 

tranzit əməliyyatlarının sürətini artırır. Bu proseslər 

ümumilikdə Azərbaycan–Rusiya iqtisadi əlaqələrinin 

keyfiyyətcə yeni mərhələyə keçidini təmin edir. 

 

Bununla yanaşı, Şimal–Cənub nəqliyyat dəhlizi kimi iri 

layihələr iki ölkə arasında tranzit potensialını artırır və 

regionda iqtisadi inteqrasiyanı gücləndirir. Bu layihələr həm də 

Azərbaycanın beynəlxalq nəqliyyat mərkəzi kimi rolunu 

möhkəmləndirir (Ələkbərov, 2018, s. 36). 

 

Eyni zamanda, iqtisadi əlaqələrin inkişafında institusional 

mühitin təkmilləşdirilməsi və hüquqi bazanın 

uyğunlaşdırılması mühüm əhəmiyyət kəsb edir. İki ölkə 

arasında ticarət prosedurlarının sadələşdirilməsi və şəffaflığın 

artırılması biznes subyektlərinin fəaliyyətini daha da 

stimullaşdırır. Bununla yanaşı, qarşılıqlı investisiya axınlarının 

artırılması iqtisadi əməkdaşlığın dərinləşməsinə və yeni 

istehsal sahələrinin yaranmasına şərait yaradır. Azərbaycan və 

Rusiya arasında əməkdaşlıqda regional layihələrin 

genişləndirilməsi iqtisadi inteqrasiyanın daha da güclənməsinə 

xidmət edir. Müasir dövrdə rəqabət qabiliyyətinin artırılması 

üçün innovativ texnologiyaların tətbiqi və rəqəmsal 

transformasiyanın sürətləndirilməsi xüsusi əhəmiyyət daşıyır. 

Bu baxımdan, tərəflər arasında strateji tərəfdaşlığın 

gücləndirilməsi uzunmüddətli iqtisadi sabitliyin təmin 

olunmasına müsbət təsir göstərəcəkdir (Hacıyev, 2019, s. 78). 

 

Aparılan təhlillər göstərir ki, Azərbaycan–Rusiya ticari-iqtisadi 

əlaqələri müasir dövrdə dinamik inkişaf edir və strateji 

əhəmiyyət kəsb edir. Lakin bu əlaqələrin daha səmərəli inkişafı 

üçün keyfiyyət əsaslı yanaşmanın tətbiqi zəruridir. 

Aşağıdakı təkliflər irəli sürülə bilər: 

• rəqəmsal ticarət və elektron gömrük sistemlərinin 

genişləndirilməsi  

• logistika və tranzit infrastrukturunun inkişaf etdirilməsi  

• innovasiya və texnoloji əməkdaşlığın gücləndirilməsi  

• insan kapitalının inkişafına yönəlmiş birgə proqramların 

həyata keçirilməsi  

• biznes mühitinin daha da yaxşılaşdırılması  

 

Bu tədbirlər Azərbaycan–Rusiya iqtisadi əməkdaşlığının 

davamlı və rəqabətqabiliyyətli inkişafına şərait yaradacaqdır. 

Müasir mərhələdə reklam biznesinin təşkilati-iqtisadi 

mexanizminin təhlili, bu sahənin həm makroiqtisadi 

tənzimlənmə, həm də mikroiqtisadi idarəetmə səviyyəsində 

ciddi bir transformasiya dövrü keçdiyini göstərir. Mexanizmin 

daxili strukturunu, onun funksional elementlərini və qarşılıqlı 

əlaqə zəncirini analiz etmək üçün mövcud vəziyyəti bir neçə 

əsas istiqamət üzrə qruplaşdırmaq olar: 

 

1. Təşkilati Struktur və Bazar İştirakçılarının Qarşılıqlı 

Əlaqəsi 

Reklam biznesinin təşkilati mexanizminin əsasını 

reklamverənlər (sifarişçilər), reklam agentlikləri (icraçılar), 

media subyektləri (yayımçılar) və son istehlakçılar arasındakı 

münasibətlər formalaşdırır. Təhlillər göstərir ki, ənənəvi 

təşkilati modellərdə xətti və şaquli əlaqələr üstünlük təşkil 

edirdisə, hazırda şəbəkələşmiş və üfüqi inteqrasiya formaları 

ön plana çıxır (Abbasov, 2021. s.78). 

Vasitəçilərin Rolunun Dəyişməsi: Rəqəmsal platformaların 

(Google Ads, Meta Ads və s.) birbaşa bazara daxil olması 

ənənəvi media-buying brokerlərinin və xırda agentliklərin 

vasitəçilik funksiyasını zəiflədir. 

 

Çevik İdarəetmə: Agentliklərin təşkilati strukturları 

layihəyönümlü (agile) komandalara bölünərək müştəri 

tələblərinə daha sürətli reaksiya vermək məqsədilə 

optimallaşdırılır (Əliyev və Məmmədov, 2023). 

 

2. İqtisadi Münasibətlər və Maliyyə Axınlarının Strukturu 

Mexanizmin iqtisadi tərəfi reklam büdcələrinin formalaşması, 

qiymətəmələgəlmə strategiyaları və investisiyaların gəlirliliyi 

($ROI$) prinsiplərinə söykənir. Maliyyə axınlarının təhlili bəzi 

mühüm tendensiyaları ortaya qoyur: 

 

Qiymət Modellərinin Təkamülü: Əvvəllər tətbiq edilən sabit 

xidmət haqqı və ya media-büdcədən götürülən faiz ($10-

15\%$) modeli öz yerini fəaliyyətin nəticəsinə əsaslanan 

qiymətləndirmə ($Performance-based pricing$) modellərinə 

(məsələn, $CPA$ – hərəkət başına xərc, $CPL$ – lead başına 

xərc verir (Hüseynov, 2022). 

 

Büdcə Bölünməsində Qeyri-mütənasiblik: Reklam 

büdcələrinin ənənəvi mediadan (TV, radio, mətbuat) rəqəmsal 

mediaya sürətli axını baş verir. Lakin yerli bazarda daxili 

platformaların (yerli saytlar, portallar) payı qlobal rəqəmsal 

nəhənglərlə müqayisədə iqtisadi cəhətdən zəif maliyyələşir, bu 

da xaricə valyuta axınını artırır. 

 

3. Tənzimləmə Mexanizmləri və Sağlam Rəqabət Mühiti  

Reklam biznesinin iqtisadi səmərəliliyi birbaşa qanunvericilik 

və dövlət tənzimlənməsi mexanizmlərindən asılıdır. 

Azərbaycan kontekstində "Reklam haqqında" Qanun və 



Əlsahib Rzayev 

110 

aidiyyəti dövlət qurumlarının (məsələn, İqtisadiyyat Nazirliyi 

yanında Antiinhisar və İstehlak Bazarına Nəzarət Dövlət 

Xidməti, Dövlət Reklam Agentliyi) fəaliyyəti bu mexanizmin 

hüquqi sütunlarıdır (Qasımov, 2024). 

 

Rəqəmsal Boşluqlar: Mövcud hüquqi-iqtisadi mexanizmlər 

açıq hava (outdoor) və ənənəvi media reklamlarını effektiv 

tənzimləsə də, rəqəmsal mühitdəki (influenser marketinqi, yerli 

kontekstual reklamlar) vergitutma və inhisarçılıq meyllərinin 

qarşısının alınmasında hələ də adaptasiya mərhələsindədir 

(Vəliyev,  2021). 

 

Antiinhisar Təhlili: Bazarın müəyyən seqmentlərində 

(xüsusilə TV və iri holdinqlərə bağlı media-sales house-lar 

səviyyəsində) konsentrasiya dərəcəsinin yüksək olması kiçik 

və orta sahibkarların (KOB) reklam imkanlarını 

məhdudlaşdırır (Armstrong & Kotler, 2020). 

 

4. Mexanizmin SWOT Təhlili (Matris Modeli) 

Reklam biznesinin təşkilati-iqtisadi mexanizminin daxili və 

xarici mühit amillərinin ümumi mənzərəsini görmək üçün 

aşağıdakı analitik matrisi formalaşdırmaq olar: 

 

Aparılan kompleks təhlillər göstərir ki, müasir iqtisadi şəraitdə 

reklam biznesinin təşkilati-iqtisadi mexanizminin 

təkmilləşdirilməsi həm makroiqtisadi tənzimləmə, həm də 

fərdi sahibkarlıq səviyyəsində sistemli və innovativ yanaşma 

tələb edir. Reklam bazarının ənənəvi strukturlardan rəqəmsal 

ekosistemlərə sürətli keçidi mövcud idarəetmə modellərinin 

çevikləşdirilməsini və maliyyə-qiymət alətlərinin birbaşa 

fəaliyyət nəticələrinə uyğunlaşdırılmasını obyektiv zərurətə 

çevirmişdir. Tədqiqat zamanı müəyyən edilmişdir ki, gənc və 

texnoloji savadlı kadr potensialı, eləcə də rəqəmsal 

platformaların gətirdiyi anlıq səmərəlilik ölçümü sahənin əsas 

hərəkətverici qüvvələri olsa da, daxili bazarda hələ də vahid 

milli auditoriya monitorinq sisteminin zəifliyi və maliyyə 

axınlarında qeyri-şəffaflıq kimi ciddi institusional boşluqlar 

qalmaqdadır. Eyni zamanda, qlobal rəqəmsal nəhənglərin yerli 

bazarda yaratdığı inhisarçı təzyiqlər və kiberfırıldaqçılıq 

təhlükələri yerli reklam agentliklərinin və KOB subyektlərinin 

iqtisadi dayanıqlığına birbaşa risk yaradır.  

Qlobal iqtisadiyyatın müasir mərhələsi rəqəmsal 

transformasiya ilə xarakterizə olunur. İnformasiya və 

kommunikasiya texnologiyalarının inkişafı iqtisadi 

münasibətlərin strukturunu dəyişdirmişdir. Rəqəmsal 

platformalar yeni biznes modellərinin formalaşmasına və 

innovativ sahibkarlığın inkişafına şərait yaratmışdır. 

 

Qlobal təcrübə sübut edir ki, sahibkarlıq bazar iqtisadiyyatının 

mühüm tərkib hissəsidir və ölkədə sahibkarlığı inkişaf 

etdirmədən proporsional inkişafa nail olmaq mümkün deyil. 

Sahibkarlıq fəaliyyəti ölkənin iqtisadi inkişaf tempini, ümumi 

milli məhsulun strukturunu və keyfiyyətini müəyyənləşdirir. 

Sahibkarlıq qabiliyyəti o deməkdir ki, materialların və ya 

intellektual mülklərin sahibləri ictimai fəaliyyətin müəyyən 

sahələrində daha çox yardımçı olurlar və müəyyən işlər 

görməyə daha çox meyillidirlər. Dövrün ehtiyaclarına cavab 

verən təhsil prosesində insanlar təşəbbüskarlıq bacarıqlarına 

yiyələnirlər.  

Daha dəqiq desək, sahibkarlıq qabiliyyəti, istehsalın bütün 

digər amillərini faydalar və xidmətlər yaratmaq üçün 

birləşdirməyə yönəlmiş bir növ insan kapitalıdır. 

Sahibkarlıq fəaliyyəti, fayda əldə etmək üçün müstəqil, 

sistematik məhsuldar bir məhsul, xidmət və ticarət 

fəaliyyətidir. İqtisadi ədəbiyyatda sahibkarlıq fəaliyyəti ilə 

bağlı fərqli fikirlər tapmaq mümkündür. Sahibkarlıq 

fəaliyyətinin elmi tədqiqatları R.Cantillon, A.Smith, J.B. Say, 

J. Thünen, J. Schumpeter, P. Drucker və başqaları kimi 

iqtisadçılar tərəfindən aparılmışdır.  

 

Sahibkarlıq (ingiliscə business) anlayışı ilk dəfə 18-ci əsrdə 

ingilis bankir və iqtisadçısı R. Cantillon (1680-1734) 

tərəfindən istifadə edilmişdir. Cantillonun fikrincə, sahibkarlıq 

davamlı bir risk mühitində məhsul təklifi və tələbini 

əlaqələndirən iqtisadi fəaliyyətdir. Sahibkar dedikdə Cantillon, 

istehsalın bazara uyğunlaşmasını əldə edərək onu kapitala 

çevirən bir adam başa düşürdü. Kapitalın hərəkətinin son 

nəticəsi, bazarda sahibkarın istehsal etdiyi maya dəyərindən 

artıq bazar qiymətinə satılan məhsuldur. İstehsal olunan 

məhsulun bazar qiyməti əvvəlcədən bilinmədiyi üçün sahibkar 

hər zaman kommersiya riski ilə üzləşir. 

 

Azərbaycanda rəqəmsal inkişaf dövlət strategiyasının əsas 

istiqamətlərindən biridir. Xüsusilə qeyri-neft sektorunun 

inkişafı və sahibkarlığın dəstəklənməsi rəqəmsal alətlərin 

tətbiqi ilə daha da artırır. 2025-ci ildə internet penetrasiyası 89 

% olmuşdur. Mobil abunəçilərin sayı 12.2 milyon nəfər təşkil 

etmişdir. Sosial media istifadəçilərinin sayı 6.7 milyon nəfərə 

çatmışdır. 2023-cü ildə İKT sektorunda ümumi buraxılış 

2 988,8 milyon manat olmuşdur. İKT sektorunun ÜDM-də 

payı 1.7% səviyyəsində olmuşdur. Pandemiya dövründə KOS-

ların 60%-dən çoxu onlayn satış kanallarından istifadə etməyə 

başlamışdır. Nağdsız ödənişlərin artımı rəqəmsal iqtisadiyyatın 

genişlənməsini göstərən əsas indikatorlardan biridir. 

Rəqəmsallaşma kiçik və orta sahibkarlara daha geniş bazarlara 

çıxış imkanı verir. Onlayn platformalar vasitəsilə məhsulların 

satış coğrafiyası genişlənir və ixrac imkanları artır. Elektron 

mühasibatlıq və rəqəmsal idarəetmə sistemləri əməliyyat 

xərclərini azaldır və şəffaflığı təmin edir (Azərbaycan 

Respublikası Dövlət Statistika Komitəsi, 2024). 

 

Material və Metodlar. Dövlət tərəfindən rəqəmsal təhsil 

proqramlarının genişləndirilməsi və sahibkarlara texnoloji 

dəstəyin artırılması məqsədəuyğundur. Regionlarda rəqəmsal 

infrastrukturun gücləndirilməsi və innovasiya mərkəzlərinin 

yaradılması KOS-ların inkişafına müsbət təsir göstərəcəkdir. 

Tədqiqat zamanı analitik və müqayisəli təhlil, induksiya və 

sistemli yanaşma metodlarından istifadə olunmuşdur. 

 

Aparılmış tədqiqatda kiçik və orta sahibkarlığın formalaşması 

və inkişaf qanunauyğunluqları, inkişaf mərhələləri, kiçik və 

orta sahibkarlıq subyektlərinin maliyyələşdirilməsi meyarları, 

kiçik və orta sahibkarlığın dövlət tənzimlənməsi imkanları, 

kiçik və orta sahibkarlıq miqyasında innovativ fəaliyyətin 

təhlili və təşviqi məsələləri araşdırılmış və aşağıdakı nəticələrə 

gəlinmişdir: Kiçik və orta sahibkarlıq inkişaf etmiş ölkələrin 

iqtisadiyyatının əsasını təşkil edir, ÜDM-in strukturunda 

mühüm yer tutur və əhalinin məşğulluğunu təmin edir, 

dövlətlərin iqtisadi, siyasi və sosial problemlərini həll etməyə 

imkan verir. Aparılmış tədqiqat göstərir ki, rəqəmsal 

iqtisadiyyat Azərbaycanda kiçik və orta sahibkarlığın 

inkişafında mühüm rol oynayır. Rəqəmsal transformasiya 

iqtisadi artımı sürətləndirir və qeyri-neft sektorunun rəqabət 

qabiliyyətini daha da artırır. 

